
አጠቃሎ
ይህ ጥናት የድህረ ዘመናዊነት የስነጽሁፍ መገለጫዎች በ"የስንብት ቀለማት" በሚል ርዕስ ጉዳይ የተደረገ ነው፡፡ በተመረጠው ዘመናዊ የአማርኛ ረጅም ልቦለድ ድርሰት ውስጥ የታዩ የድህረ ዘመናዊነት ስነጽሁፍ መገለጫዎች እንዴት እንደቀረቡ ትንተና ተደርጓል፡፡ ትንተናው በድህረ ዘመናዊነት የስነጽሁፍ መገለጫ ጽንሰ ሃሳቦች ላይ ተመርኩዞ በገላጭ የመተንተኛ ስልት ተከውኗል፡፡ በትንታኔው ክፍልም ዝንቅነት፣ የፈጠራ እና የእውነት ቅይጥ፣ ምትሃታዊ እውነታ፣ ከፍታ ወይም መላቅ፣ ቁጥብነት እና በይነ አሃድ የ"የስንብት ቀለማትን" መሰረት በማድረግ ትንተና ተደርጓል፡፡ በጥናቱ ግኝት ለማሳየት እንደተሞከረው የድህረ ዘመናዊነት የስነጽሁፍ መገለጫዎች በልቦለዱ ውስጥ እንደታዩና ልቦለዱ እንደተገነባባቸው መቃኘት ችያለሁ፡፡ የ"የስንብት ቀለማት" የድህረ ዘመናዊነት የስነጽሁፍ መገለጫ ጽንሰ ሃሳቦች፣ ሚት እና ሳይንሳዊ እሳቤዎች ለሚመረመሩበት መስክ በር እንደከፈተ በማጠቃለያው ተገልጿል፡፡ 
ምዕራፍ - አንድ
መግቢያ
የሰው ልጅና ሥነ-ጽሁፍ ዝምድናቸው የጎላ ነው፡፡ ምክንያቱም ሥነ-ጽሁፍ የሚያትተው ሁለንተናዊ ጉዳይ ሰውንና ተግባሩን ነው፡፡ እናም የሰው ልጅ እስካለ ድረስ የሥነ-ጽሁፍ ህይዎትም ያንሰራራል፤ ይንሰራፋል፡፡ ዛሬ ላይም ሥነ-ጽሁፍ እራሱን የቻለ የሙያ መስክ ሆኗል፡፡ ይህ የሙያ መስክ ጥበባዊነቱ ከሳይንስ ጋር እየተዋሀደ በጥንካሬ እንዲጓዝ መስራቾቹ (የሰው ልጆች) የተለያዩ የመሔሻ (የማንበቢያ) መንገዶችን ነድፈዋል፡፡  የሥነ-ጽሁፋዊ ሒሶች በአይነት የተለያዩ ይሁኑ እንጅ ለሙያው ያላቸው ድጋፍ የተዛመደ ነው፡፡ ይህንን በማስመልከት ዘሪሁን አስፋው (2007'353) Rene Wellek ን ጠቅሰው የሚከተለውን ብለዋል፡፡
ሥነ-ፅሁፋዊ ሂስ የተወሰኑ ደራሲያን ሥራዎችን ተመልክቶ ጥንካሬና ድክመታቸውን በመለየት ዳኝነት መስጠት ብቻ አይደለም፡፡ ስለሥነ-ጽሁፍ ቲዎሪና መርሆዎች' ስለሥነ-ጽሁፍ ባህሪ' ስለአፈጣጠር ሚስጢሩ' ስለተግባሩ' ስለሚያስከትላቸው ውጤቶች' ከሌሎች ሰዋዊ ትግባራት ጋር ስለአለው ግንኙነት' ስለአይነቶቹ' ስለአፃፃፍ ዘዴወቹ' ስለአመጣጡና ስለታሪኩ የሚሰነዘሩትን አስተሳሰቦች ሁሉ ያቅፋል፡፡
በመሆኑም በስነ-ጽሁፍ ዘርፍ ሂስ ለማድረግ የምንተቸውን ስራ እና መሄሻ መንገዶችን መምረጥ ይኖርብናል፡፡ ጥናታችንም ፍሬኣማ እንዲሆን ከላይ ሙህሩ የሰጡትን ሀሳብ ተግባር ላይ ማዋል ግድ ይላል፡፡
በዚህ በመጀመሪያው ምዕራፍ የጥናቱ ዳራ፣ የጥናቱ አነሳሽ ምክንያት፣ ጥናቱ የሚመልሳቸው ጥያቄዎች፣ የጥናቱ አላማዎች፣ የጥናቱ ጠቀሜታ፣ የጥናቱ ወሰን እና የጥናቱ ዘዴ በቅደም ተከተል ተቀናብረው ቀርበዋል፡፡


             1.1 የጥናቱ  ዳራ
በዚህ ጥናት የድህረ- ዘመናዊነት የስነ-ጽሁፍ መገለጫዎችን ለማየት ታስቦ የአዳም ረታ “የስንብት ቀለማት” የሚለው ዘመናዊ የአማርኛ ረጅም ልቦለድ ለዚህ ምቹ ሆኖ በመገኘቱ ንባብ ተደርጎበታል፡፡
ደራሲ አዳም ረታ በ1950 ዓ.ም. በአዲስ አበባ ከተማ ተወለደ፡፡ በትምህርት ዓለም በህብረተሰብ ሳይንስ የመጀመሪያ ዲግሪውን ከአዲስ አበባ ዩኒቨርስቲ ተቀብሏል፡፡ የሚፅፈው በአብዛኛው ልቦለዶችን ቢሆንም ግጥሞችንም ይፅፋል፡፡
ደራሲ አዳም ረታ በተለየ የአፃፃፍ ስልቱና በሥራዎቹ ጥልቀት በሃያሲያን ዘንድ ከፍተኛ አድናቆት ተችሮታል፡፡ ለህትመት የበቁ ልቦለድ ሥራዎቹ፡- አባ ደፋርና ሌሎች አጫጭር ታሪኮች (1977) ከሚለው ልቦለድ ውስጥ “ድብድብ”' “እብዱ ሽበሺ”' “ሲኖክ”' እና “ስፊንክስ”' ማህሌት (1981)' ጭጋግና ጠል እና ሌሎች “ዘላን” (1990)' ግራጫ ቃጭሎች(1997)' አለንጋ እና ምስር (2001)' እቴ ሜቴ ሎሚ ሽታ (2001)፣ ከሰማይ የወረደ ፍርፍር (2002)' ይወስዳል መንገድ ያመጣል መንገድ(2003)' ሕማማትና በገና(2004) መረቅ(2007)' እና የስንብት ቀለማት(2008) ናቸው፡፡
አጥኚዋ ያተኮረችበት “የስንብት ቀለማት” ልቦለድ ሥራ በግሉ ለህትመት ከበቁት ሥራዎቹ መካከል ዘጠነኛው ነው፡፡
ይህ ልቦለድ ስምንት ዋና ዋና እና አርባ ስድስት ንዑሳን ምዕራፎችን የያዘ ሲሆን በዘጠኝ መቶ አርባ ገፆች የሰፈረ ነው፡፡ በገፆቱ ብዛት ከስራዎቹ የመጀመሪያ ነው፡፡
ደራሲ አዳም ረታ ከስራዎቹ መካከል በአንዱ (ግራጫ ቃጭሎች) ላይ ድህረ ዘመናዊነት ንድፈ ሃሳብን የሚያቀነቅን ስለመሆኑ ጸደይ ወንድሙ በዶክትሬት ድግሪ ማሟያ ጥናቷ አስነብባናለች፡፡ “ግራጫ ቃጭሎች የአዳም ረታ የመጀመሪያው ረዥም ልቦለዱ እና የድህረ ዘመናዊነት ድርሰቶችን መግለጫ በብዛት በመጠቀም ቀዳሚ ስራው ይመስላል፡፡ በዚህ ድርሰቱ እንጀራዊ ብሎ የሰየመውን የድርሰት ስልት አስተዋውቋል፡፡” በተመሳሳይ  ደመቀ ከበደ (ገጣሚ) የሚከተለውን ብሏል፡፡
አዳም “Post modernism” አፃፃፍ እየገነባ ነው፡፡ ለታሪክ አዎቃቀርና ከመቸት ብሎም ከሴራ በላይ በድርሰቱ ይዞት የሚመጣው ቅርፅ የሚያሳስበውና ስለእሱም አብዝቶ የሚሳሳ ይመስላል፡፡ ቅርፅና አዳም ጋብቻ ፈጽመዋል፡፡ እንደ እሱ ገለፃ የእንጀራ ቅርፅን አስተዋውቆናል፡፡ ይህ የእራሱን መንገድ ይዞ የሚፈስ ቦይ ነው እንደንል ያስችለናል፡፡ አዳም የሰው ዳና አላዳመጠም' አዳም በራሱ መንገድና በራሱ ፋና ነው የነጎደው፡፡ በቋንቋና በሃሳብም ቢሆን ልቀቱ ከፍታውን ይመሰክርለታል (http://addisadmassnews.com. Posted by atnaf yihunat2:24:00):: 
ከላይ ከቀረበው ሃሳብ የምንረዳው ደራሲ አዳም ረታ በአማርኛ ስነ-ጽሁፍ ታሪክጥናት ውስጥ ከጦቢያ - አርአያ፣ ከአርአያ - ፍቅር እስከ መቃብር፣ ከፍቅር እስከ መቃር - አደፍርስ እየተባለ በመከፋፈል የተለመደውን የልቦለድ አፃፃፍ ልማድ የተከተለ ሳይሆን በአዲስ ሁኔታ የስነ-ጽሁፍ ስራውን ለአንባቢ የሚያቀርብ ስለመሆኑ ነው፡፡  የስራውም አዲስነት ከድህረ-ዘመናዊነት የስነ-ጽሁፍ መገለጫዎች ጽንሰ ሃሳቦች ጋር የተዛመዱ ስለመሆኑ ያትታል፡፡
የድህረ- ዘመናዊነትን ጽንሰ ሀሳብ አስመልክቶ የተለያዩ ሙህራን የተለያዩ ሀሳቦችን ሰንዝረዋል፡፡ ለአብነትም ጸደይ ወንድሙ (2007፣3) “ድህረ- ዘመናዊነት ፍልስፍና ነው; ንድፈ ሀሳብ ነው; የሆነ የዘመን እንቅስቃሴ ነው; የዘመናዊነት አንዱ መገለጫ ነው; ወይስ እራሱን የቻለ ነው; ማን ጀመረው; የት ተጀመረ በየትኛው ዘመን;” በማለት በዛ ያሉ ጥያቄዎች ትጠይቃለች፡፡ ይሄም የድህረ- ዘመናዊነት ጽንሰ ሀሳብን ለመጨበጥ እና አፍታቶ ለማብራራት ከባድ መሆኑን ይጠቁማል፡፡ 
“ድህረ” የሚለው ቅድመ ቅጥያ የግድ አዲስ ዘመንን የሚያመላክት አይደለም፡፡ ይልቁንም በሁለተኛው የአለም ጦርነት ዋዜማ የዘመናዊነትን አፀፋ የሚያመላክትም ጭምር እንደሆነ Ramen Sharma እና Preety Chaudhary ይጠቅሳሉ፡፡
ድህረ-ዘመናዊነት የሚለው ቃል ሰዎች ለሦስት መንገዶች ይጠቀሙበታል፡፡ የመጀመሪያው
የተወሰነ ዘመንን ለመግለጽ' አንዳንድ ጊዜ ከሁለተኛ የአለም ጦርነት መጨረሻ ያሉት ዘመናትን በይበልጥም ከ1970ዎቹ መጨረሻ ያሉትን ለመግለጽ' ሁለተኛው የአንድን አካል ፍልስፍንዊ ሃሳብ ለመግለፅ እና በጥልቀት ለማጥናት ከ1960ዎቹ በኋላ ያሉ ዘመናትን ተመልሰው እንደ Foucault'  Derrida' Lyotard እና Baudrillard የመሳሰሉት የዘርፉ ተመራማሪዎች የተጠቀሟቸውን የቋንቋ አገላለፆች እና ምልክቶች በመጠቀም ለመግለጽ' ሦስተኛው ደግሞ የሁሉንም አካላት የተለያዩ የጥበብ ሥራዎች እንደማጣቀሻ በመውሰድ ከላይ የተዘረዘሩትን የዘርፉ ሙህራንን ሀሳብ ለማራመድ ነው፡፡ (Clayton Whisnant 2012፡1)፡፡
የድህረ-ዘመናዊነት አስተሳሰብ ከመቸ ተጀምሮ መቸ ላይ በተግባር እንደዋለ ቁርጥ ያለ ጊዜ የለውም፡፡ ይሁን እንጅ እንደ Ramen Sharma እና Preety Chaudhary ገለፃ አየርላንዳዊ የልቦለድ ፀሐፊ James Joyce እና እንግሊዛዊቷ የልቦለድ ፀሐፊ Virginia Woolf የሞቱበት አመት (1941 እ.አ.አ.) አንዳንዴ የድህረ-ዘመናዊነት አስተሳሰብ መነሻ ድንበር ሆኖ እንደሚታመን ይገልፃሉ (2011'191)፡፡
Stanley Grenz የድህረ ዘመናዊያን አስተሳሰብ እውነታና እውቀት ከስሜት ሙሉ በሙሉ ነፃ መሆን ነው የሚለውን አረዳድ' በምክንያታዊነትና ዕውቀት ዙሪያ የፍልስፍና ስራ ሲያቀርቡ የነበሩትን እንዲሁም በፈረንሳይ የተጀመረውን የሙህራን እሳቤ አይቀበልም፡፡  ምክንያቱም ድህረ-ዘመናዊያን ዓለም ታሪካዊ ዳራ ያላት' በሰዎች ስሜት የምትገነባ እና የምትፈርስ ነች፡፡ የሚል አስተሳሰብ ስለሚያራምዱ ነው (1996'8)፡፡
ድህረ-ዘመናዊነት ንድፈ ሀሳብ የልቦለድ ሥራዎችን ለመሔስ አንዱ ነው፡፡ የእኔ ጥናትም ከላይ ለመጠቆም እንደሞከርኩት የድህረ ዘመናዊነት የስነ-ትሁፍ መገለጫዎች በ“የስንብት ቀለማት” በሚል ዕርስ ስር ከድህረ- ዘመናዊነት የስነ-ጽሁፍ መገለጫዎች መካከል በPastich' Historiographic Metafiction' Magical Realism' Maximalism' Minimalism እና Intertextuality ንድፈ ሀሳቦች ዙሪያ አተኩሯል፡፡ 
         1.2 የጥናቱ አነሳሽ ምክንያት
በዋናነት ይህንን ጥናት ለማድረግ ያነሳሳኝ የጸደይ ወንድሙን “Space time Realities in Ethiopian post modernist Literature: convergence of post modernist literary Theory physics and Mysticism” የሚል የቀረበ ጥናት ካነበብኩ በኋላ ሌላ ተዛማጅ ጥናቶችስ ስለ ድህረ- ዘመናዊነት የስነ-ጽሁፍ መገለጫዎች ምን ይላሉ; ለሚለው ጥያቄዬ መልስ ለማግኘት ባደረኩት ሙከራ ሌሎች ጥናቶች አለማግኘቴ እና የጸደይ ጥናትም የድህረ- ዘመናዊነት የስነ-ጽሁፍ መገለጫዎችን በሙሉ ስላላካተተ ተጨማሪ መገለጫዎችን በማሳየት ክፍተቱን ለመሙላት መነሳሳቴ ነው፡፡
ሁለተኛው ምክንያቴ “የስንብትቀለማት” የድህረ- ዘመናዊነት የሥነ ጽሑፍ መገለጫዎች በስፋት የሚታዩበት በመሆኑ መጠናቱ ስለድህረ- ዘመናዊነት የስነ-ጽሁፍ አገነባብ ያለውን ግንዛቤ በጥልቀት ለማወቅና ለማሳወቅ የሚረዳ ይሆናል የሚል ሃሳብ ስላለኝ ነው፡፡
ሦስተኛው ምክንያቴ በዚህ ዘመን በሀገራችን በስነ- ጽሑፍ መስክ ስማቸው ገኖ ከሚጠሩት ጸሐፍት መካከል ስመ ጥር የሆኑትን ደራሲ አዳም ረታ ሥራዎች ሳነብ “የስንብትቀለማት” የሚለው ዘመናዊ የአማርኛ ረዥም ልቦለድ ያልተጠና እና የቅርብ ጊዜ ሆኖ ማግኜቴ ነው፡፡
            1.3. ጥናቱ የሚመልሳቸው ጥያቄዎች
ይህ ጥናት የሚመልሳቸው ጥያቄዎች የሚከተሉት ናቸው፡፡
1. “የስንብትቀለማት” ዘመናዊ የአማርኛ ረጅም ልቦለድ ድርሰት ውስጥ የታዩ የድህረ-ዘመናዊነት መገለጫዎች ምን ምን ናቸው;
2. “የስንብትቀለማት” በድህረ-ዘመናዊነት የስነ- ጽሁፍ SÑKÝ­‹ SÑ”v~ KÉ`c~ Áu[Ÿ}¨< ›e}ªê* U”É” ’¨<;
3. በድርሰቱ ውስጥ የታዩ የድህረ- ዘመናዊነት የስነ-ጽሁፍ መገለጫዎች እርስ በእርስ ያላቸው ዝምድና ምን ይመስላል;
       1.4. የጥናቱ አላማዎች
የዚህ ጥናት ዋና አላማ “የስንብትቀለማት” ዘመናዊ የአማርኛ ረጅም ልቦለድ ድርሰት ውስጥ የሚታዩ የድህረ-ዘመናዊነት የስነ- ጽሁፍ መገለጫዎችን መተንተን ነው፡፡ ከዚህ በተጨማሪ ጥናቱ የሚከተሉት ዝርዝር አላማዎች አሉት፡፡
1. “የስንብትቀለማት” በድህረ-ዘመናዊነት የስነ- ጽሁፍ SÑKÝ­‹ SÑ”v~ ለድረሰቱ Áu[Ÿ}¨<” ›e}ªê* TSLŸƒ::
2. በድርሰቱ ውስጥ የታዩ የድህረ- ዘመናዊነት የስነ-ጽሁፍ መገለጫዎች እርስ በእርስ ያላቸው ዝምድና ማሳየት፡፡
             1.5. የጥናቱ ጠቀሜታ
1. በቀዳሚነት ይህ ጥናት በዘርፉ ያለውን ክፍተት ይሞላል፡፡ 
2. የድህረ- ዘመናዊነት የስነ-ጽሁፍ መገለጫዎችን ያብራራል፤ ተግባራቸውንም ያስረዳል፡፡
3. ድህረ- ዘመናዊ ስነ-ጽሁፍ በሀገራችን እንዲበራከት የራሱን አስተዋጽኦ ያበረክታል፡፡
4. በተጨማሪም በዚህ መስክ ጥናት ለሚያደርጉ እንደመነሻ እና ማጣቀሻ ሆኖ ሊያገለግል ይችላል፡፡ 
              1.6. የጥናቱ ወሰን
ጥናቱ የተወሰነው የድህረ- ዘመናዊነት ስነ-ጽሁፍ ጽንሰ ሀሳቦችን ተጠቅሞ የደራሲ አዳም ረታ የስነ-ጽሁፍ ስራዎች ከሆኑት መካከል “የስንብት ቀለማት” የሚለው ዘመናዊ የአማርኛ ልቦለዱን መተንተን ላይ ነው፡፡ ይህ ዘመናዊ የአመርኛ ረጅም ልቦለድ የተመረጠበት ምክንያት ከተነተነበት ንድፈ ሀሳብ ጋር የተዛመደ በመሆኑ ነው፡፡ ስለሆነም በፈር ቀዳጅነት አብያተ መጽሀፍት ውስጥ በሚገኙ መረጃዎች ላይ የተመሰረተ እና የጥናቱን ርዕሰ ጉዳይ ለማዳበር የሚያስችሉ የተለያዩ ተጨማሪ የመረጃ ምንጮቹንም ተጠቅሜያለሁ፡፡ በትህተና ሂደቱም ከድህረ ዘመናዊነት የስነ-ጽሁፍ መገለጫዎች ከሆኑት መካከል ዝንቅነት፣ የፈጠራ እና የእውነት ቅይጥ፣ ምትሃታዊ እውነታ፣ ከፍታ ወይም መላቅ፣ ቁጥብነት እና በይነ አሃድን ማሳያ ከሚሆኑ ጽንሰ ሀሳቦች ጋር በማዛመድ ተተንትኗል፡፡
                               1.7. የጥናቱ ዘዴ
በዚህ አውድ ለጥናት የቀረበው ዘመናዊ የአማርኛ ልቦለድ በምን ስልት እንደተመረጠ፣ የተመረጠውን ልቦለድ ለመተንተን የዋለው የመረጃ ምንጭ፣ የተገኙት መረጃዎች የተደራጁበት ስልትና የተተነተኑበት መንገድ ቀርበዋል፡፡
ጥናቱ ሰፊ እና ጥልቅ ንባብን በማድረግ የድህረ ዘመናዊነት ስነ-ጽሁፍ ንድፈ ሀሳብን መርምሮ በመተንተን የተካሄደ ነው፡፡ ስለሆነም በዚህ ጥናት በዋናኝነት ተግባራዊ የሆነው ገላጭ የመተንተኛ ስልት ነው፡፡ ይህ ስልት የተመረጠበት ምክንያት መረጃው ተተንትኖ ለአንባቢው አካል የተገለጸው ገለፃዊ በሆነ መንገድ ስለሆነ ነው፡፡
                 1.7.1. የመረጃ ምንጮች
ጥናቱ ሁለት አይነት የመረጃ ምንጮችን የተገለገለ ነው፡፡ እነሱም፡- ቀዳማይ እና ካልዓይ ናቸው፡፡ ቀዳማይ የመረጃ ምንጭ ሆኖ የተገለገለልኩበት “የስንብት ቀለማት” የተባለው ዘመናዊ የአማርኛ ልቦለድ ሲሆን ከልዓይ የመረጃ ምንጭ በመሆን የተገለገልኩባቸው ደግሞ የጥናቱ ተተኳሪ ያልሆኑ ነገር ግን ጥናቱ ግቡን ይመታ ዘንድ የመረጃ ድጋፍ ያደረጉት ናቸው፡፡ እነሱም፡- ድህረ ዘመናዊነት ስነ-ጽሁፍ ንድፈ ሃሳቦች፣ ጥናቶች እና መጽሐፍት ናቸው፡፡ 
“የስንብት ቀለማት” የተሰኘው ዘመናዊ የአማርኛ ልቦለድ ለጥናቱ የተመረጠው በ “አላማ ተኮር” የንሞና ዘዴ ነው፡፡ ምክንያቱም ጥናቱ ከተደረገበት ርዕሰ ጉዳይ ጋር ቀጥተኛ ግንኙነት ስላለው ነው፡፡
                    1.7.2. የመረጃ አደረጃጀትና አተናተን ዘዴ
በዚህ ጥናት የተካሄደው የትንተና ስልት በስድስት ርዕሰ ጉዳዮች የተከፈለ ነው፡፡ በየርዕሰ ጉዳዮች የተነሱት ሀሳብ እርስ በእርስ የተገናኙ ናቸው፡፡ በሀሳብ ፍሰቱ የተያያዘ ነው፡፡ ምክንያቱም ይዘው የተነሱት የድህረ- ዘመናዊነት ስነ-ጽሁፍ መገለጫዎች ያላቸው ባህሪ እርስ በእርስ የተዛመደ ስለሆነ ነው፡፡
ልቦለዱ Pastich በ“የስንብት ቀለማት”  ' Historiographic Metafictionበ“የስንብት ቀለማት”   ' Magical Realism በ“የስንብት ቀለማት”' Maximalismበ“የስንብት ቀለማት”' Minimalism በ“የስንብት ቀለማት” እና Intertextuality በ“የስንብት ቀለማት” በሚሉ ርዕሰ ጉዳዮች ስር ተተንኗል፡፡ 
በሰነድ ፍተሻ የተሰበሰቡ መረጃዎች በጥልቀት ተመርምረው በትክክል መሰብሰባቸው ስለተረጋገጠ አደረጃጀታቸው ከጥናቱ መሪ ጥያቄዎች አንጻር ተተንትኗል፡፡ ለመተንተን ተግባራዊ የሆነው አይነታዊ የትንተና ዘዴ ነው፡፡ በንድፈ ሀሳብነትም የድህረ- ዘመናዊነት ስነ-ጽሁፍ መገለጫ መንገዶች ንድፈ ሀሳቦችን ተጠቅሟል፡፡
                       1.8. የጥናቱ አወቃቀር
ይህ ጥናት በአራት ዋና ዋና ምዕራፎች የተከፋፈለ ነው፡፡ ምዕራፍ እንድ የጥናቱ መግቢያ ሲሆን በስሩ የጥናቱ ዳራ፣ የጥናቱ አነሳሽ ምክንያቶች፣ የምርምሩ መሪ ጥያቄዎች፣ የጥናተ አብይና ንዑሳን አላማዎች፣ የጥናቱ ጠቀሜታ፣ የጥናቱ ወሰን፣ የጥናቱ ዘዴ እና የጥናቱ አወቃቀር ቀርቦበታል፡፡ ምዕራፍ ሁለት ክለሳ ድርሳናት ሲሆን በስሩ የንድፈ ሃሳባዊ ጽሁፍ ቅኝት እና የተዛማጅ ጥናቶች ቅኝት የተካተቱበት ክፍል ነው፡፡ እምዲሁም ምዕራፍ ሶስት የጥናቱ ትንታኔ የቀረበበት ሲሆን ምክንያታዊ ማብራሪያዎች፣ የጥናቱ ግኝት እና አስረጅ የሆኑ ምሳሌዎች የተገለጹበትን ትንታኔአዊ ክፍል ይዟል፡፡ በመጨረሻም ምዕራፍ አራት የቀረበ ሲሆን በስሩ ጥናቱ ያለፈባቸው ሂደቶች በአጭሩ ተገልጸዋል፡፡
ምዕራፍ ሁለት
ክለሳ ድርሳናት
2.1. የንድፈ ሀሳብ ቅኝት
  2.1.1. የድህረ ዘመናዊነት አጀማመር
በ20ኛው ክ/ዘመን አጋማሽ የትምህርት እና የጥበብ ዘርፎች የነበራቸው ጥብቅ ስሜት የዘመናዊነት እሳቤን አስቀጥሎ ነበር፡፡ ጊዜው አመክኖአዊ ድምዳሜ ላይም የደረሰበት ነበር፡፡ የዘመናዊነት ንድፈ ሀሳብ አራማጆች ባህላዊ ስምምነቶችን የተውበት ስለነበር በጊዜው አወዛግበው ነበር፡፡ ይሁን እንጅ የእሳቤዎቹ አዲስነት ወዲያው ጠፍቶ በፍጥነት እየተለመደ መጣ፡፡ ለዚህም ለውጥ ምክንያት ዘመናዊነት በትምህርታዊ ተቋማት መደበኛ የሆነ መርህ የተዘጋጀለት መሆኑ ነው፡፡ ትምህርት እና ጥበብን በተለያየ ዘርፍ መመደብ እና የተዛመዱበትን ጉዳይ አገናኝ በሆነ ዘርፍ ውስጥ እየተካተተ መምጣቱ ለዘመናዊነት ንቅናቄ ማብቂያ እንደሆነ Julie Lindas (2013'4) ትገልፃለች :: 
ድህረ ዘመናዊነት እንደዘመናዊነት ሁሉ ወጥነት ባለው መንገድ የተፈጠረ አይደለም፡፡  ገና ከጅምሩ ድህረ ዘመናዊነት የሚለው ቃል ዘመናዊነት ከሚለው ፅንሰ ሃሳብ ጋር በንፅፅር ቀርቧል Lindas (2013፣4)፡፡ ይህ ማለት ግን በድህረ ዘመናዊነት ውስጥ የዘለቁ የዘመናዊነት ሁኔታዎችና አዝማሚያዎች የሉም ማለት አይደለም፡፡ ነገር ግን ትኩረታቸው በተለያየ መስክ ነው፡፡ በጥቅሉ ለመናገር ያህል ዘመናዊነት ተለዋዋጭነት/ግላዊ አስተሳሰቦችን በፊት ከነበረው አስተሳሰብ ጋር በማነፃፀር በጣም ያልተረጋጋና ያልተደራጀ እንደሆነ አድርጎ ለማሳየት ከመፈለግ ጋር የተያያዘ ነበር፡፡ ድህረ ዘመናዊነት ደግሞ ትኩረት የሚያደርገው ልቦለዳዊነትን ለማሳየት ነው፡፡ በሁለቱ መካከል ያሉ ልዩ ባህሪያት ዘመናዊነትን ከድህረ ዘመናዊነት ለመለየት እና ለእነዚያ ሁኔታዎች ምን አይነት ምላሽ እንደሚያስፈለግ ለማዎቅ ያግዛል፡፡ ዘመናዊነት ባጭሩ በሂደት በቁሳቁስ መሟላት፣ በኢንዱስትሪ ማደግ፣ በከተሞች ማደግና መስፋፋት የሚገለፅ ሲሆን ድህረ ዘመናዊነት  ደግሞ በብዛት ደንበኛ ተኮር የሆነ (በደንበኛ የሚመራ) እና በቴክኖሎጂ የታገዘ ነው፡፡
እንደ Nicol Bran (2009'2) ገለፃ የዘመናዊነት ጥበብ በጥቅሉ ትኩረት የሚያደርገው ለቅርፅ፣ ለእውነታነት (ገሃዳዊነት) እና ለፈጠራ ሲሆን ድህረ ዘመናዊነት ደግሞ የመጀመሪያውን የጥበብ ሥራ ማስመሰል፣ የአይነትና የአጠቃቀም ስልት መቀየጥ እና በሰፊ ባህል ውስጥ የሚኖር የአቅርቦት ውስንነት ላይ ትኩረት ያደርጋል፡፡ 
ምንም እንኳ ጥልቅ እና ሰፊ የሆነ ንድፈ ሀሳብ ቢሆንም ያላቸው ልዩነት ጠባብ ነው ለማለት ያስደፍራል፡፡ በድህረ ዘመናዊነት የነበረው እንቅስቃሴ በጥቅሉ በጣም ንዑስ ወደሆነ የእውቀት አረዳድ ማምራት ነው፡፡ ድህረ ዘመናዊነት ምን ነበር; uTKƒ ¾U”‹K¨<” ’Ñ` c=ÖÃp ²S“©’ƒ ÅÓV ›G<” Á¨p’¨<” እንዴት አወቅነው; በማለት ይጠይቃል (Mchale Brian' 2007)::
ሙሉ በሙሉ ባይሆንም በጥቅሉ ወደ ድህረ ዘመናዊነት የሚያመራን የአሁኑ ዘመን ሁኔታ ሳይንስና ቴክኖሎጂ ባላቸው ፈጣን ለውጥ የሚያጠነጥን ነው፤ ፈጣን የሆነው መሰረታዊ ለውጥ በድህረ ኢንዱስትሪያዊ፣ በሚዲያ በሚመሩ (ሚዲያ ተኮር) እና በፖፕ ባህል እየተጥለቀለቀ ያለውን አስተሳሰብ ያዋቀረ ነበር፡፡ ግለሰቦች ሰው ሰራሽ የሆኑ እውነታዎችንና ትክክለኛ ትዕይንቶችን ከዚህ በኃላ መለየት አይችሉም፡፡ ምክንያቱም ሰው ሰራሽ የሆነው እውነታ አሁን ላይ በጣም የሰረፀ በመሆኑ ነው፡፡ 
ከዚህ በኃላ የቅጅ ጥያቄ የለም ወይም ደግሞ የታወቀን ሥራ መቅዳት የለም፡፡ ጥያቄው የትክክለኛውን በትክክለኛው የማስቀመጥ ነው፡፡ ይህ የተዛባ የድህረ ዘመናዊነት ግዙፍ ሃቅ የተወሰኑ ግለሰቦች ቅጅዎቹ ምንም ነገር አያስተላልፉም በአስፋላጊነት ደረጃ እነዚህ ቅጂዎች እውነተኛ የሆኑትን ጠቃሚ አይደሉም፡፡ ነገር ግን በትክክል ከተፈጠሩ ጥሩ ነገርን የሚያሳዩ ናቸው፡፡ በማለት በትክክለኛው እና በቅጅው እውነታ መካከል ያለውን ልዩነት ይገልፃል Baudrillard Jean (2002'92)፡፡ 
ለምሳሌ በኮምፒዩተር ሶፍትዌር ታግዞ የሚታይ ምስል ትክክለኛውን ሊተካ አይችልም፡፡ ለኮምፒዩተሩ በሚሆን መንገድ የተፈጠሩ ምስሎች ናቸው፡፡ ይህ ሁኔታ ደግሞ ጥልቅ የሆነን እምነት ማጣትን፣ መጠራጠርን እና ከሰዎች ንቃተ ህሊና/አስተሳሰብ መራቅን ሊፈጥር ይችላል፡፡
በቃላት ውስጥ የሚኖሩ ስብስብ ምስሎች እና በድህረ ዘመናዊነት ውስጥ ያሉ አንፃራዊነት በሰዎች ውስጥ ጥልቅ የሆነ ግራ መጋባት እንዲፈጥር አድርገዋል፡፡ ስለዚህ ድህረ ዘመናዊነት ስነ ፅሁፍ ሙሉ የፈጠራ ታሪክ (ሜታናሬቲቭ) ከመጠቀም ይልቅ ስለአንድ ሁኔታ የተሻለ እውነታ/ሃቅ የሚያሳይ መጠነኛ ታሪክን ይመርጣል (Lindas)፡፡ 
ጥበብ አዲስ የመቀበያ መንገድ ለማመቻቸት የሚያግዝና የሚያሸጋግር መሳሪያ ሆኖ ያገለግላል፡፡ እንዲሁም አረዳድን ይቀይራል፡፡ ከጥበባዊ ሥራ የሚመነጭ ትርጉም በሥራው ጉዳይ ላይ ትኩረት አያደርግም፡፡ ነገር ግን በአገልግሎቱ እና የታዳሚውን ምለሽ በማነሳሳት እንጅ፡፡ ነገር ግን ጊዚያዊ የሆነ የጥበብ ተሞክሮ እና ጊዜያዊ ስሜት በአጠቃላይ በድህረ ዘመናዊነት በሰፊው ግራ ማጋባትን ይፈጥራል፡፡ 
በጊዜ የተገደበና በራካታ ያልተገለፁ አዳዲስ የሚዲያ ሂደት “ቀጣይነት ያለው አሁንነት” (Jameson Fredric ገለፃ) ይባላል፡፡ ይህም ድህረ ዘመናዊነት ላለፈው ወይም ለወደፊቱ ጊዜ ያለንን አረዳድ ሁሌም በሚኖሩ እውነታዎች/ሃቆች እንድንገነዘበው ያደርጋል፡፡ በተመሳሳይ ጊዜም ቢሆን እስካሁን የነበረው የጊዜ አረዳድና ውክልና ያለው እውነታ የተተወ/ችላ የተባለ ነው፡፡ በተመሳሳይ አንድ ግለሰብ የሌላን ግለሰብ የድህረ ዘመናዊነት ሁኔታ በዋናነት ጊዜያዊነት በሚታይበት ስሜት ጎላ አድርጎ ሊገልፀው ይችላል፡፡









           2.1.2. የድህረ ዘመናዊነት ምንነት
የድህረ ዘመናዊነት ንድፈ ሃሳብ ባለቤቶች የድህረ ዘመናዊነትን ተለዋዋጭ ሁኔታዎች ለማብራራት አልያም ደግሞ በትንሹም ቢሆን ለመመርመር ሙከራ አድርገዋል፡፡ ምንም እንኳን ከድሮዎች ንድፈ ሃሳቦች የተቀዱም ቢሆኑም በብዙ መንገድ የድህረ ዘመናዊት ንድፈ ሃሳቦች የድሮዎችን የዘመናዊነት አረዳዶችን በቀጥታ የሚቃዎሙ ናቸው፡፡ 
በርካታ የእሳቤ ትምህርት ቤቶች (school of thoughts) በድህረ ዘመናዊነት ብቅ ያሉ ቢሆኑም ሁሉም ለስነ ጽሁፍ ጠቃሚዎች አይደሉም፡፡ ለዚያም ነው የሚተውት፡፡ ወይም ደግሞ በአጭሩ ብቻ ተጠቃለው የሚቀርቡት፡፡ ይህን ለማረጋገጥ/ ለመመርመር ያስችል ዘንድ ይህ ንድፈ ሀሳብ አሁን ባሉ ባህላዊ ንድፈ ሃሳቦች ላይ ትኩረት ያደርጋል፡፡ የFerdinand De Saussure ንድፈ ሃሳቦች እና ጽሁፎች የስነ ልሳን አንፃራዊነት ንድፈ ሃሳብ እንዲፈጠር አደረጉ፡፡ ይህ የስነ- ልሳን አንፃራዊነት ንድፈ ሃሳብ ለድህረ ዘመናዊነት ከነበረው የስነ-ልሳን አንፃራዊነት አረዳድ፣ ማዋቀርና ጽንሰ ሃሳብ ጋር የተያዘ ነው፡፡ ከዚያም Jacques Derridea እና የ“ዲኮንስትራክሽን” ንድፈ ሃሳብ ባላቸው እሩቁን የመድረስ አዝማሚያ ምክንያት በስፋት ይታዎቁ ከነበሩት የመተቻ(ሂስ የማድረጊያ) መንገዶች አንዱ ነው፡፡ የዚህ ንድፈ ሃሳብ ጭብጥ ሌሎች የሚገነቡበት እና የሚስፋፉበትን መሰረት ፈጥሯል፡፡ 
ድህረ መዋቅራዊነት ከድህረ-ዘመናዊነት በተሻለ በራሱ መንገድ መስመር የሚሰራ ቢሆንም ተመሳሳይ ከሆኑ ጉዳዮች የዲኮንስትራክሽን ንድፍ ሃሳብን በሁለትዮሽ ንድፈ ሃሳባዊ ፍለጋ ላይ በጉልህ ተጽኖ ያደርጋል፡፡ የፍለጋው ግኝት የአፈታሪካዊ እውነታ አልያም ደግሞ ‹‹የፀሃፊ ሞት›› (Death of the author) የሚለው Barthes Roland ሃሳብ ሊሆን ይችላል፡፡ ባህላዊ ተዋረዶችን ማስተካከል እና የሁለትዮሽ ልዩነቶችን ግልፅ የማድረግ ሂደት ውስብስብ በሆኑና ሊደርስባቸው በማይችል ጥበባዊ ሥራ ውስጥ የሚገለጽ ነው፡፡ እንዲሁም በእነዚህ የሚወሰን ብቻም አይደለም፡፡ የድህረ ዘመናዊነት ንድፈ ሃሳብ ይህንን ሁኔታ የሚቃዎም እና ጥበባዊ ዲሞክራሲያዊነትን የሚፈጥር ነው፡፡ ይህን የማድረግ ፍላጎት በመላምት ደረጃ እኩል ተገቢነት ባላቸው እና አንፃሪዊነትን በመሰሉ አዳዲስ ንድፈ ሃሳቦችን በመጠቀም ማሳካት ይቻላል፡፡
የSaussure የስነ-ልሳን አንፃራዊነት ንድፈ ሃሳብ የቋንቋ ነፃነትን ለመረዳት መሰረት ጥሏል፡፡ ትክክለኛ ፍንጭ (sign) የሚለው ሃሳብ አንደኛ ፍንጭ ሰጭው እና ፍንጭ የሰጠንለት ነገር በመላምት ደረጃ ቃሉን እና ማጣቀሻውን (ዋቢውን) የማያገናኝ ከሆነ ቃሉን ማወቅ ሳንችል እንቀራለን፡፡ ሁለተኛ ቃሉ ከፍንጩ የተቀዳ ምንም አይነት ትርጉም አይኖረውም፡፡ ነገር ግን ከሌሎች ቃላት ጋር ባላቸው ግንኙነት ሊተረጎም ወይም ትርጉም ሊሰጡ ይችላሉ፡፡ እንዲሁም በራሳቸው ሊተረጉሙ ይችላሉ፡፡ አንድን ቁስ ለመግለፅ ቋንቋን ስንጠቀም የስነ-ልሳን አንፃራዊነት አንድምታ ተናጋሪውን የምንረዳው ለቃሉ ፍንጭ የሚሰጠን ነገር ከሌለ ፍንጭ ሰጭ ሊሰጥ ከሚችል ሌላ ነገር ጋር ባለው አንድምታ/አውድ ነው፡፡
Lindas እንደምትገልፀው ግላዊ አጥር (self-enclosed) የሚለው ሃሳብ ግለሰቦች ሚኖሩበትን መኖሪያ እንደፍንጭ በመጠቀም ትርጓሜ የምንሰጥበት አመክንዮአዊ ስርዓት ነው፡፡ ድህረ ዘመናዊነት እያቆጠቆጠ የመጣን ግላዊ አድሎዎችን፣ መዋቅሮችን፣ እንዲሁም የግለሰቦችን አተያይ የሚለይ መነፅርን መገንዘብ ጀመረ፡፡ አንድ ግለሰብ የሚተዳደርበትን ስርዓት በመረዳት ሂደት ውስጥ የሌሎችንም ስርዓት በእኩል ተገቢ እንደሆነ አድርጎ እውቅና መስጠት ተገቢ እንደሆነ ይታሰባል፡፡ ምክንያቱም ሁሉም ነገር ተለዋዋጭ በሆነ መንገድ አንፃራዊ ነው፡፡ 
Boghossiann Paul (2006'23) የተባራራው የ“ኮንስትራክቴቪዝም” (Constructivism) ሃሳብ ሁሉም እውነታዎች ማህበራዊ በሆነ መንገድ የሚገነቡት ተወራራሽ የሆነ ፍላጎታችንን ሊያንፀባርቁ በሚችሉበት መንገድ ነው፡፡ ይህ ሃሳብ በብዙ ሙሁራን ዘንድ ‹‹የእኩል ተገቢነት ህግ›› (The Doctrine of equal validity) ማረጋገጫ አድርገው ይወስዱታል፡፡ 
Lyotard Jean – Francois (1983) እንደገለፀው የተወሰኑ ግለሰቦችን መዋቅራዊ አረዳድ ተገቢ ነው ወይስ አይደለም ማለት አስቸጋሪ ነው፡፡ ልናደርገው የምንችለው ነገር ልክ በእንስሳት እና በእፅዋት ዓለም እንደምናደርገው ሁሉ በአካባቢ ባለው አመክንዮአዊ ብዙሃነት ላይ በመደምደም መመልከት ብቻ ነው፡፡ የዚህ አንድምታ ጥሩ ነው መጥፎ ነው የሚል ፍርድም ሆነ መቃውም ‹‹ትንሽ እና ትልቅ›› ባህል ብሎ ወደ መቀየጥ ፍላጎት እና ሞራላዊ አንፃራዊነት የሚያመራ ነው፡፡ 
በድህረ ዘመናዊነት ውስጥ የምርጫ ገደቦች ለሁሉም ምርጫዎች እኩል ተገቢነት በሚሰጥበት አካባቢ ልክ ላይሆን ይችላል፡፡ የድህረ ዘመናዊነት ንድፈ ሃሳብ ባህላዊ የአንድምታ ፍንጭ በጥንቱ ወይም ደግሞ በመፅሃፍ ቅዱሳዊ አገላለፅ የማይገደብ ሁኔታ ፈጥሯል፡፡ ነገር ግን ለማንኛውም ባህላዊ ጽሁፍ እኩል የሆነ ማጣቀሻ ሊያቀርብለት ይችላል፡፡ Darrida እየገለፀ ያለው የምርጫ ጉዳይም እንኳ የሚመረጥ በማይኖርበት አካባቢ ተግባራዊ የማይሆን መሆኑ ነው፡፡ ቋንቋ በራሱ ማጣቀሻ አልባ በሚሆንበት ጊዜ እና ከቋንቋው ውጭ ትርጉም የማይኖረው በሚሆንበት ጊዜ የስነ ልሳን ንጽጽራዊነት አንድ ሰው እንዴት እውነታን መግለጽ ይቻላል; የሚለውን ጥያቄ በማንሳት ጉልህ ሚናን ይጫዎታል፡፡ 
ፍንጭ የምንሰጥበት ነገር እና የምንሰጠው ፍንጭ ያላቸው ግንኙነት ድርጊት ፈፃሚና ድርጊት ተቀባዩም በሚኖራቸው  ግንኙነት ማወቅ ይቻላል፡፡ በሁሉም መካከል የተቋረጠ ትስስር ካለ እንዴት ጥቅል በሆነ መንገድ ውክልና ሊኖር ይቻላል? በሃሳባዊ ደረጃ የባህላዊ ትግበራ መስፋፋት በአስገዳጅ ሁኔታ ሁሉንም ነገሮች በእኩል ያካትታል፡፡ እንዲሁም በውክና ጊዜ ደግሞ ችግሮችን ሊፈጥር ይችላል፡፡  ሁሉንም ነገሮች በእኩል ለማካተት የሚያስችል መንገድ የለም፡፡ ነገር ግን ሌላኛው መንገድ አማራጭ ሊኖረው ይችላል፡፡ 
Lindas (2013'9) እውነታዊ/ጋህዳዊ ውከላ ላይ የሚቀርብ ተቃውሞ ድህረ ዘመናዊነት ለሚኖሩ ብልሹነቶች የሚሰጠውን ትኩረት ያሳያል፡፡ ተፈጥሮአዊ ትክክለኛ ወይም ንፁህ ሆኖ የሚታይን ማንኛውንም መወገድን የሚያሳይ ነው፡፡ እውነትን በአዲስ መልክ ለመለወጥ በመፍጠር እና በእውነት ውዥንብር ላይም ግንዛቤ ለመፍጠር ጥረቶች ያሉ ይመስላል፡፡
የድህረ ዘመናዊነት ንድፈ ሃሳብ በእንደዚህ አይነት ሁኔታ በመገንባት ሂደት ላይ ብቻ አይደለም:: ትኩረት የሚያደርገው በተፈጠሩት እና በዘፈቀደ የተወከለ እውነታ ባለው ዲኮንስትራክሽን ላይም ትኩረት ያደርጋል፡፡ እንደዚህ አይነቱ ውዝግብ እየፈጠረ ያለው በጉልህ የሚታዎቀው የዲኮንስትክሽን ንድፈ ሃሳብ ነው፡፡
የDarrida ንድፈ ሃሳብ አድጎና ተቀባይነት አግኝቶ “ዲኮንስትራክሽን” “የስትራክቼራሊዝምን” ንድፈ ሃሳብና ተሞክሮ ትርጉም ለመስጠት ተፈጥሮአዊ የሆነ ትረካ ወይም መዋቅር አለ የሚለውን ሃሳብ ለመሞገት ቀርቧል፡፡ 
ይህን ሂደት ለማስወገድ በማሰብ Darrida Jacques (1993'227)  በፍንጭ ሰጭ እና ፍንጭ በምንሰጥለት ነገር መካከል ያለውን ልዩነት የምናስወግድበት ሁለት ልዩ የሆኑ መንገዶች አሉ፡፡ የተለመደው ልማዳዊ መንገድ ፍንጭ ሰጭውን ነገር መቀነስ አልያም ፍንጭ መፍጠር ሲሆን ሌላው ደግሞ ፍንጭ የሚፈለግበትን አጠቃላይ መንገድ መጠየቅና ከዚያም በተፈጠሩት ተቃርኖዎች መካከል ያለውን ችግር መጠየቅ ነው፡፡ ሁለተኛው መንገድ ድርጊት ፈፃሚዎቹ(subjects) በድህረ ዘመናዊነት ስነ-ፅሁፍ በሚሰሩበት ባህላዊ መዋቅር ውስጥ ከአድሎ የፀዳን በፅሁፍ ውስጥ ያለን ማጣቀሻ እና ፍንጭ የብዙሃን ማዕቀፍነትንና የፓፕ ባህልን ይጋብዛል፡፡ 
በተለዋዋጭነት እና በአንፃራዊነት ዙሪያ ያሉ ንድፍ ሃሳቦች ያሏቸው ታሪኮች ሃሳብን የሚያወሳስቡ ናቸው፡፡ የዘመናዊወቹ በግለሰቦች ያሁን(present) ተግባር አረዳድ ላይ ያለ ግላዊ እይታ በተፈጥሮው ውስብስብና ውስን ነው፡፡ እንደገናም በትውስታችን (በአዕምሮአችን የማስታወስ አቅም) ሊባባስ ይችላል፡፡ ትውስታ ለጊዜው ማስታዎስ በፈለግን ሰዓት ላይኖር ይችላል፡፡ ትውስታን ልቦለዳዊ ወይም ታረካዊ ልናደርገው እንደምንችል እና ለአሁን ፍላጎት የተፈጠረ አድርገን ካሰብን፣ የቱ ጋር ነው የሚፈለገውን ታሪክ ተጨባጭነት የሚያስፍረው?
‹‹ታሪክ በአሸናፊው ወገን የተፃፈው ብቻ ነው፡፡›› የሚለው አባባል ብቻ አይደለም፡፡ ነገር ግን ተቀባይነት ያላቸው ትላልቅ የታሪክ ትርክቶች/ሜታናሬቲቭ ሂደቶች በቀጥታ ተያያዥ የሆኑ ነገሮች እና ካለፈው ጊዜ የተገኙ ትምህርት የተወሰደባቸው እውቀቶችን አቅፎ የያዘ ነው፡፡ በድህረ-ዘመናዊነት ንድፈ ሃሳብ ታሪክን ከተወሰኑ አካላት ጋር ትውስታና የእነርሱ አረዳድ እንደሆነ አድርጎ የመተርጎም ሙከራ ነበር፡፡ በዚህም ለአፈታሪክ ታሪክነት ተስፋ ሰጭ ሆነ፡፡ የእውነታ እና የታሪክ እሳቤዎች አንድና ተመሳሳይ ሆኑ፡፡ የድህረ ዘመናዊነት ንድፈ ሃሳቦች ቀለል ተደርገው ለተተው ተያያዥ የ“ሜታናሬቲቮች”ን ባህሪ ለማያሟሉ ትረካዎች ትኩረት መስጠት ጀመረ፡፡
የታሪክ መጥፋት ፀሃፊው የሚኖረውን ሚና የመመርመር ሂደት እንዳያድግ ተፅዕኖ ፈጥሯል፡፡ በድህረ-ዘመናዊነት የፀሃፊው መንፈስ በሦስት ግንባሮች ተጽእኖዎች ነበሩበት፡፡ አንደኛ የጥበብ ሥራ አሁን ላይ ዝግጁ ሆነው በቴክኖሎጂ ወይም ሜካኒካላዊ በሆነ ፍጥነት የሚፈጠሩ መሆናቸው፣ ሁለተኛ አሁንም ድረስ የመፍጠር ፍላጎነት እንዳለ ጥቅል የሆነ ስምምነት ያለ ቢሆንም እያደገ የመጣው ዘማናዊ አካባቢ ያለው የጽሁፍና ሚዲያ መር የሆነ ባህሪ ሁሉም ነገር በሌሎች ተብሏል/ተጽፏል ወደ ሚል አረዳድ የሚገፋ መሆኑ እና ሦስተኛ አንፃራዊ የአለም አረዳድ፣ የምናባዊው እና የእውነተኛ ውከላ ያላቸው ውስብውብነት ናቸው፡፡ ስለዚህ በባህላዊ የአፈታሪክ ጥናት ጎበዝ ፀሃፊ የሚባለው ነገር ተገቢነት ከዚህ በኃላ ትክክል አይደለም ማለት ነው፡፡ ንድፈ ሃሳባዊ የሆነው የዚህ አዲስ ሁኔታ ፍለጋ ጉልህ በሆነ ደረጃ በስነ-ጽሁፍና ስነጽሁፋዊ ሂስ ተጽዕኖ ተደርጎበታል፡፡
ደራሲዎች በስራዎቻቸው የራሳቸውን ትርጓሜ ጥቁምታ ሰጥተው ከሆነ ይሄ ቅድሚያ የሚሠጠው ነው፡፡ ምክንያቱም ደራሲዎች የሥራዎቻቸውን ትርጉም/መልዕክት ያውቃሉ ተብሎ ስለሚታሰብ ነው፡፡ በድህረ ዘመናዊነት ንድፈ ሃሳብ ደራሲው ለምን መጨረሻ ላይ ይናገራል (ሃሳቡን ይገልፃል); የሚል ጥያቄ ይነሳል፡፡
ለስነ ፅሁፍ ትርጉም በመስጠት ደረጃ ስነ ጽሁፍ ደራሲ ሊኖረው አይችልም፡፡ ምክንያቱም እውነታው ወዲያው እንደተተረከ የሚፃፈው በቀጥታ እውነታው በሚኖረው እይታ ሳይሆን በተዘዋዋሪ ነው፡፡ ይህም ማለት ፅሁፉ ከምልክትነት ባለፈ ያለምንም አገልግሎት ይቀራል ማለት ነው፡፡ እንዲህ አይነቱ ከእውነታው ጋር መራራቅን ይፈጥራል፡፡ ፅሁፎቹ መሰረታቸውን ያጣሉ፡፡ ደራሲው መፃፍ ሲጀምር ይሞታል ማለት ነው፡፡ ‹‹ፀሃፊ›› ማለት ለፅሁፍ የተፈጠረ ሰው ነው (Barthes Roland 1977፣142- 145)፡፡
የንድፍ ሃሳብ አራማጆች ደራሲው የመጨረሻው ስልጣን ያለው ሰው ነው የሚለውን ሃሳብ ጭምር ተገንዝበዋል፡፡ ይህም ማለት ለስራው የመጨረሻ እና ትክክለኛ ትርጉም እንዳለው የሚጠቁም ነው፡፡ ይህ ደግሞ ድህረ ዘመናዊነት አጥብቆ የሚቃዎመውን የ “ሜታናሬቲቭ”ን ሃሳብ የሚያጠናክር ነው፡፡ ከዚህ ውጭ ደራሲዎችና ሃያሲያን አንባቢያን ሁሌም ባነበቡ ቁጥር ጥልቅ እይታንና ትርጓሜን ያገኛሉ፡፡ ትርጉም ማግኘት  ደግሞ የማያልቅ ሂደት ነው፡፡ በሚለው ዙሪያ ክርክር ያደርጋሉ፡፡ እንዲህ ሲባል ደራሲው አይጠቅምም ለማለት ሳይሆን የደራሲዎች ትርጉም የመጨረሻ እንዳልሆነ እና ከሌሎች የበለጠ እንዳልሆነ ለመጠቆም እንጅ፡፡
የድህረ ዘመናዊነት ንድፈ ሃሳብ በሁኔታዎችና በሚያሳዩአቸው ባህሪያት የሚንፀባረቅ እና አዲሱ ሁኔታ በግለሰቦች እንዲሁም በጥበብ ስራዎች እንዴት ተፅዕኖ ሊያሳድር ይችላል ሚለው ይተነተናል፡፡ ምንም እንኳን አዳዲስ የሂስ መንገዶች ቢፈጠሩም ከስነ-ጽሁፍ ጋር ቀጥተኛ ግንኙነት ያላቸው አንፃራዊነት፣ የዲኮንስትራክሽን እና የደራሲው አፈታሪካዊ ታሪኮች በመጥፋት ላይ ናቸው፡፡ የድህረ ዘመናዊነት ንድፈ ሃሳብ አንድምታ በሚገርም ሁኔታ የጽሁፎችን አፈጣጠር እና አረዳድ ቀይሯል፡፡  
በአንፃራዊነት አረዳድ እና ግለሰቦች እውነታን በሚያዩበት ግላዊ ምልከታ አማካኝነት ድህረ ዘመናዊነት እራሱ የታወቁ በርካታ የሆነ በይነ አሀድንና  በእኩል ተገቢ የሆኑ ምርጫዎችን ይፈጥራል፡፡ በምላሹ ደግሞ አዲሱን ሁኔታ የሚያንፀባርቅ አዳዲስ የውከላ መንገዶች እንዲፈጠሩ አስገዳጅ ሁኔታን ይፈጥራል፡፡ አንጻራዊነት እና የባህል ዲኮንስትራክሽን ወደ ማህበራዊ መዋቅርና ተዋረድ ይገፋል፡፡ አሁን ላይ ታዲያ ታሪክ አማራጭ በሆኑ ትርክቶች ላይ የነበረው ጫና ሊታወቅ ይገባል፡፡ ስነ-ጽሁፍ ደግሞ አንባቢያንና ፀሃፊያን ያላቸው የሚና እኩልነት አጥብቆ መያዝ ይኖርበታል፡፡ የደራሲ ሞት ማለት አንባቢያን ተከታይ/አጋዥ ፀሃፊዎች እንዲሆኑ የማያደርግ አጋጣሚ ነው፡፡ የስነጽሁፍ ቅርፅ እና አገልግሎቱ አዳዲስ ንድፍ ሃሳቦችን ለመግለጽ ባለ ፍላጎት ተለውጠዋል፡፡ ነገር ግን እነዚህ አዳዲስ የስነ-ጽሁፍ ዘዴዎችና ባህሪያት ንድፍ ሃሳብን ወደ ተግባር በማምጣት ሂደት ውስጥ ጥርጣሬን ፈጥረዋል፡፡

















                  2.1.3 ድህረ ዘመናዊነት እና ስነ-ጽሁፍ
ስነ-ጽሁፍ በቀላሉ ከንድፈ ሃሳብ ሚለይ ተደርጎ የሚወሰድ አይደለም፡፡ በመሆኑም አንዳንድ አንባቢዎች በጥበባዊነቱ ላይ ሌሎች ደግሞ በመልዕክቱ ላይ ትኩረት ያደርጋሉ፡፡ ይሄን መለያየት ድህረ-ዘመናዊነት እንዳይቀለበስ አድርጎ ለውጦታል፡፡ ድህረ ዘመናዊነት ስነ-ጽሁፍ ዘመናዊውን ሁኔታ ልቦለዳዊ ማድረግ ብቻ አይደለም፡፡ በዘመኑ ያሉ ንድፈ ሃሳቦችንም አብረው ያካትታል፡፡ ጽሁፎች ያለምንም ጥርጥር ስነ ጽሁፋዊ ውበትን እና የንድፈ ሃሳብ መገለጫዎችንም ይይዛሉ፡፡ እንዲህ ሲባል ጽሁፎች ራሳቸው የንድፈ ሃሳብ ባህርያትን ወደ ተግባር ይለውጣሉ ማለት ነው(Lindas' 14)፡፡ 
ፅሁፎቹ አንባቢው ሊነሱ የሚችሉ ንድፈ ሃሳባዊ ጥያቄዎችን ግምት ውስጥ እንዲያስገባ ይጋብዛሉ፡፡ ስለዚህ ድህረ ዘመናዊነት ስነጽሁፍን መለየት ተመሳሳይ ዘውግ ያለቸው ጽሁፎች ላይ ትኩረት ከማድረግ ያለፈ ነው፡፡ በጽሁፎች ቅርፅ ላይ ትኩረት ማድረግ፣ በሚናቸው፣ በአገልግሎታቸው እና በአፃፃፍ ትግበራቸው ላይ ያላቸው ለውጥ፣ እንዲሁም በዘመኑ የነበሩ ማህበራዊና ባህላዊ ሁኔታዎች እንዴት ወኪል/ምልክት እንደሆኑ መገምገም ይገባል፡፡ 
ልቦለድ ባለው ሚና ብቻ የሚታይ አይደለም፡፡ ነገር ግን አንባቢያን ከጽሁፍ ጋር ባላቸው ግንኙነት ጭምር እንጅ፡፡ ይህ ተግባር በሦስት ስነጽሁፋዊ ዘዴ ይገለፃል፡፡ የመጀመሪያው ግለሰባዊ በሆነ መንገድ ለጽሁፍ ደረጃ የተሰጠን እውቅና ልክ የታነፀ ስነውበታዊ ዋጋ እንዳለው ጥበብ ማየት፣ ሁለተኛው ውስጣዊ እና አንዳንዴ ደግሞ ውጫዊ የእውነታ ታሪክ እና የልቦለድ ዓለም ነፀብራቅ አድርጎ መውሰድ ሦስተኛው እና የመጨረሻው አንባቢያንን ወደራሳቸው የትርጓሜ ሂደት እንዲያመሩ የማድረግ አዝማሚያ ናቸው፡፡ ምንም እንኳ እነዚህ ዘዴዎች የተለያዩ ጉዳዮችን ሚነኩ ቢሆንም አንዳቸው በአንዳቸው ላይ የመደራረብ ሁኔታን ያሳያሉ፡፡ ምክንያቱም የእነዚህ ዘዴዎች ገለፃ ተመሳሳይ የሆነን ባህሪ የሚፈጥር በመሆኑ ነው፡፡ 
ድህረ ዘመናዊ ስነፅሁፍ “ሜታናሬቲቭ”ን ይቃወማል፤ “postmodern subject do not and cannot belive in metanarrtives, a general and universal structure with which to understand the world” (Lyotard, Jean- Francois' 1988' XXIIV)፡፡ ምክንያቱም ግለሰቦች ትክክለኛ ያልሆነ የቋንቋ ባህሪን እና ተረክን የሚገነዘቡበት አለም እንደሁኔታ ሆኖ በመቀመጡ ለተመሳሳይ ድርጊት በርካታና ተገቢ የሆኑ ተሞክሮዎችን የሚፈጥሩበት የራሱ አንድምታ በመኖሩ ነው፡፡ 
ድህረ ዘመናዊ ስነፅሁፎች እንደ ልቦለድ በታሪክ መዋቅሮች ውስጥ የቀረቡ እውነታዎችን በመገለጽ ትኩረት ይስባሉ፡፡ እንዲሁም አንባቢ የስነጽሁፍን ልቦለዳዊነት እውቅና እንዲሰጥ ያደርጋል፡፡ የድህረ ዘመናዊ ስነ-ጽሁፍ ሂስ እውነታዎች ቢኖሩም ጽሁፎች ለማሳየት ሚሞክሩት የልቦለዱን አወቃቀር እውነተኛነት በሆነ መንገድ መግለጽ ነው፡፡ ይህም ማለት ስነ-ጽሁፍ የተፈጠረ ሥራ ሆኖ የራሱ የሆነ ህጎች፣ ሂደቶች እና ቅደም ተከተሎች ያሉት ነው፡፡
በድህረ ዘመናዊነት ንድፈ ሀሳብ መሰረት ገሃዳዊ የሆነው ልማድ እና ዘዴዎቹ በመሰረታዊነት ወደስህተት የሚያመሩ ተደርገው ይወሰዳሉ፡፡ የተፈጠረው ልቦለዳዊ አለም ከገሃዱ አለም ጋር የማይመሳሰል፣ የሚያሻማና ታሪኮቹም በራሳቸው ተፈጥሮአዊና ልዩ የሆኑ መሆናቸው ነው፡፡ የተፃፉ ነገሮች ማለት ቀድሞ የነበረን ታሪክ የሚገልጹ ናቸው Nicol Bran (2009'24)፡፡ 
ትኩረት ባደረጉት የማጣቀስ ሂደት ውስጥ ባሉ ነገሮች ምክንያት ድህረ ዘመናዊነት ስነጽሁፍ በተፈጥሮው በገሃዳዊ ዘዴዎች ላይ እምነት የለውም፡፡ ጉዳዩ ገሃዳዊ ውክላዎች አያስፈልግም የሚል አይደለም፡፡ ነገር ግን ከግላዊነት በላቀ እና ትክክለኛ በሆነ መንገድ ስለማይተገበር እንጅ፡፡ ይህ ያለመቀበል የተፈጠረው እያደገ በመጣው የስነ-ልሳን አንፃራዊነት ንድፈ ሃሳብ፣ በቋንቋ እና በዓለም መካከል ያለው ክፍተት ሊጠብ የሚችል አለመሆኑን በመረዳት ነው፡፡ ይሄን ንድፈ ሃሳብ ተቀብለን ስንመለከት ቋንቋ ከቋንቋ ውጭ የሆነ መሰረት የሌለው መሆኑን ስነጽሁፍ ግምት ውስጥ ማስገባት አለበት፡፡ 
በፊት በተሞከሩት ትክክለኛ የልቦለድ ሂደቶች የስነ ልሳን አንፃራዊነትን ለመለየት ፍላጎት ነበር፡፡ ምክንያቱም ድህረ ዘመናዊነት ስነጽሁፍ ሊቀር ባማይችል ሁኔታ በሙከራ ሊገለጽ የሚችል እና መስተጋብራዊ እየሆነ መምጣቱ ነው፡፡ ስነጽሁፎች ራሳቸው አንባቢው እነደአንባቢ ያለበትን ደረጃ በሚመለከት ያለው ግንዛቤ ላይ ትኩረት መስጠት እና በተመሳሳይ ልቦለድ እንደልቦለድ ቀልብን የመሳብ ሁኔታው ላይ ትኩረት ይሰጣል፡፡
ይህ ደግሞ ደራሲው ወዳአለው ሚና እና ለታላሚው አንባቢ ወደ ተመረጠ ጽሁፍ እንድናመራ የሚያደርግ ይሆንል፡፡ በዚህ ላይ (Nicol Bran 2009'Xiii) Jorge Luis Borgesን ጠቅሳ ‹‹አንዳንዴ ጥሩ አንባቢዎች ማለት ማይታዩ ከኃላ ያሉ እና ከጥሩ ፀኃፊዎች የተሻሉ እንደሆነ ይሰማኛል፡፡ በእርግጥ እንደሚታዎቀው ንባብ ከጽሁፍ በኃላ የሚመጣ መጠነኛ፣ ድብቅ እና የሚያሳውቅ ተግባር ነው›› ትላለች፡፡ ስለዚህ ጥሩ አንባቢ የምንለው በቀላሉ የስነጽሁፍ ስራዎችን ከመጠቀም ሚናው ባለፈ የጽሁፉን ትርጓሜ በመለየት ሂደት ውስጥም ሚና ሊኖረው ይገባል፡፡ 
ድህረ-ዘመናዊነት ስነጽሁፍ አንባቢው ስነጽሁፍ ባለው አግልግሎትና ሚና ውስጥ ያለውን ባሕላዊ እሳቤ በመመርመር ሂደት ውስጥ ይፈተናል፡፡ እነዚህን ጽሁፎች ማንበብ ደግሞ በቀላሉ ትረካ አድርገን የምንቀበለው አይደለም፡፡ ጥልቅ የሆነ ንባብን ይጠይቃል፡፡ Barthes ሁለት የስነ-ጽሁፍ አይነቶችን ለመግለፅ የፀሃፊው ሙያዊ ባህሪ(Writely) እና የአንባቢው ባህሪ (Readerly) የሚሉ ሁለት ቃላት ፈጥሯል፡፡ 
ሆኖም ለድህረ ዘመናዊ የአንባቢውን ባህሪ የሚያንፀባርቅ (Readerly) ጽሁፎች ብዙ ጊዜ መነሻ ሊሆኑ የሚችሉ ጽሁፎች አለመገኘት እና ወጣ ያሉ ከፍተኛ ንድፈ ሃሳባዊ ጥልቀት ለፅሁፎች መለያዎቹ ናቸው፡፡ ድህረ ዘመናዊ ስነ-ጽሁፍ አንባቢው የራሱን ትርጓሜ እንዲሰጥ ይጋብዛል፡፡ ነገር ግን ሆን ብሎ እንደገና ይሄን ሙከራ ያከሽፈዋል፡፡ ከዚያም መጀመሪያ ላይ ከነበረው አገላለፅ ዘላቂ ሊሆን የሚችል ትርጉምን ወይም ውስብስብ  ትርጉሞችን ያሳያል፡፡
ምንም እንኳን ሶስቱ ዘዴዎች የድህረ ዘመናዊነት ልቦለድ ባህሪ ቢሆኑም ጽሁፎች በራሳቸው የተለዩ በሚሆኑባቸው የድህረ ዘመናዊ ስነጽሁፍ ምንጮች ውስጥ በተሻለ ለመግለጽና ለመለየት ጽሁፎችን በተለያዩ ክፍሎች የሚመደቡበት ሂደት ነው፡፡
ወደ ልማዳዊነት ያመዘኑ የስነጽሁፍ ሥራዎች ከዘር፣ ከመደብ፣ ከፆታ ጋር ተያይዞ ለሚቀርቡ ጥያቄዎች መልስ የላቸውም፡፡ ነገር ግን አሁን ላይ (በድህረ ዘመናዊነት ስነፅሁፍ) ወኪል ያልነበራቸውን ድምጾች/ሃሳቦች ለማካተት እየተሞከረ ነው፡፡ ይህም ማለት በስነ-ጽሁፍ ሥራ ውስጥ ያለ አውንታዊ ማበረታቻ /affermative action/ ማለት ነው፡፡ አዲስ ክፍሎችን /catagories/ ግምት ውስጥ በማድረግ የድህረ ዘመናዊ ጽሁፍ አንባቢ በስነ-ጽሁፋዊ ቅጅዎች፣ በፈጠራነቱ (አዲስነት) እና የስነ-ጽሁፍ አወቃቀር መለኪያዎችን ልብ ማለት አለበት (Lindas' 17)፡፡ 
በሁሉም አይነት የጽሁፍ ክፍሎች /cotagories/ እና ድህረ ዘመናዊ ስነ-ጽሁፍ አይነቶች ውስጥ አንባቢው በተደጋጋሚ ልቦለድ ስላለው ሚና እና አገልግሎቱ እንዲሁም የስነ-ጽሁፍ ትግበራ /practice/ እንዴት ከድህረ-ዘመናዊ ንድፈ ሃሳብ ጋር ይሄዳል የሚሉ ጥያቄዎችን እንዲጠይቅ ይገደዳል፡፡


             2.1.4. የድህረ ዘመናዊነት መገለጫ ባህሪያት
                   2.1.4.1. ዝንቅነት (“Pastich” )       
“ፓስቲሽ” የሚለው ቃል ከጣሊያን ቋንቋ የተገኘ ሲሆን የተቀዳው “Pasticchio” ከሞባል የጣሊያን ምግብ ነው፡፡ ይህ ምግብ በዋናነት ከፍርኖ ዱቄት የተዘጋጀ ሊጥ ላይ ስጋ፣ ፓስታ፣ ሽንኩርት፣ ቃሪያ እና የተለያዩ ቅመማቅሞችን አድርጎ በመጠቅለል በዘይት ተጠብሶ የሚዘጋጅ ነው፡፡ ይህን እሳቤ ወደ ድህረ ዘመናዊነት ንድፈ ሃሳብ በመቀየር ስንረዳው ማዋሀድ ወይም የተለያዩ ነገሮችን አንድ ላይ መዘነቅ የሚል ትርጓሜ ይሠጠናል፡፡ በመሆኑም በድህረ ዘመናዊነት ስነ-ፅሁፍ የተለያዩ ዘውጎች ተጣምረው በመዋሃድ አዲስ የተሟላ ተረክ የሚፈጥሩበት ሂደት “ፓሽቲሽ”ተብሎ ይጠራል፡፡
በመጀመሪያ ደረጃ በተለያዩ ጻህፍት ዘንድ ስለ ጽንሰ ሃሳቡ ያለው አረዳድና ይዘት የተለያየ ነው፡፡ ስለሆነም ስለ “ፓሽቲሽ” አንድ ወጥ የሆነ ስምምነት የለም፡፡ ለምሳሌ በFredric Jameson አገላለፅ ድኅረ ዘመዊነት “ፓሽቲሽ” ባዶና እርቫና የሌለው ነው በማለት ይገልፀዋል፡፡ ሲቀጥልም እያንዳንዱ ደራሲ የራሱ የሆነ ባህሪ ያለው ስለሆነ በሌሎች ደራሲያን ስራው ሊገለጽ አይችልም ይላል (1983)፡፡
እንደ Henri Lefebvre አገለላለጽ “ፓሽቲሽ” የማይተካ ሚና እንዳለው ይገልፃል፡፡ ለምሳሌ ከብዙ አመታት በፊት የተፃፉ ጽሁፎች በብዙ መልኩ ከዘመኑ ጋር ለመሄድ ይሳናቸዋል፤ መጽሐፍ ከመሆን ያለፈ ትርጉም አልባ ሊሆኑ ይችላሉ፡፡ ስለሆነም እንደገና መከለስና መዘመን አለባቸው (1991)፡፡
አንዳንድ ጸሐፍት ደግሞ “ፓሽቲሽ” ስርቆት ነው በሚል እሳቤ ሲቃወሙት ብዙ ጸሐፍት ግን ዋናው ነገር ጸሐፊው አመሳስሎውን (ፖስቲሽ) ለመደበቅ እስካልሞከረ ድረስ ምን ችግር እንደሌለው ያስረዳሉ (George Lucas and Roman Polanski '1997)፡፡
አንድን የስነ- ጽሁፍ ስራ ታስቦበት (ሆን ተብሎ) በፊት ከሰተሩ ስራዎች ጋር አስመስሎ መስራት ማለት ነው፡፡ በመሆኑም አንድን ቀደምት ስራ በፊት ከቀረበበት መንገድ ለወጥ በማድረግ ማቅረብና በጽሁፉ ውስጥ ያሉ ገጸ ባህሪያትን እንዳለ ወይም እንደሁኔታው አዳዲስ ገጸ ባህሪያትን መጠቀም ይፈቅዳል፡፡ እሳቤውም ከብዙ መቶ አመታት በፊት የተሰራን ስራ ከዘመኑ ጋር ለማጣጣም እና ስራው የበለጠ ተቀባይነት እንዲኖረው ማድረግ ነውና፡፡
“ፓሽቲሽ” አዲስ ስራ መፍጠርን ሳይሆን የነበረን ስራ መጠነኛ (ተስማሚ) ለውጥ በማድረግ እንደገና መስራትን ይመለከታል፡፡ ልክ ጥንት የተጠመቀን ወይን በአዲስ ጠርሙስ እንደማቅረብ፡፡ ስለሆነም “ፓሽቲሽ” የበፊቱን ስራ ድክመቶች አያነሳም፡፡ እንዲያውም ለስራው ያለውን ክብርና አድናቆት ይለግሳል፡፡
በ “ፓሽቲሽ” የበፊቱ ስራ ዋና ጭብት፣ ገጸ- ባህሪያት እና የትረካ ስልት በአንድም ይሁን በሌላ መልኩ በአዲሱ የስነ-ጽሁፍ ስራ ትልቅ ቦታ አላቸው፡፡ ምክንያቱም “ፓሽቲሽ” ዋናውና የመጀመሪያው ግቡ ለቀደምት ታዋቂና ዝነኛ ስራዎች ክብር ማጎናፀፍ ነው፡፡
የድህረ- ዘመናዊነት የስነጽሁፍ መገለጫ ስለሆነው “ፓሽቲሽ” ምሳሌ ከሚሆኑ ደራሲያንና ስራዎች መካከል የሚከተሉት የRobert Coover በ1977 “The public Burning” በሚል መጠሪያ ያሳተመው ስራው በታሪክ ትክክል ያልሆኑ ባለታሪኮችንና ገጸ ባህሪያትን በማዋሃድ ሲጠቀም B.S. Johnson በ1969 “The unfortunates” በሚል መጠሪያ ሳይጠረዝ በሳጥን ውስጥ ሆኖ ለአንባቢ የደረሰው ልቦለድ ይጠቅሳሉ (Sharma and caudhary' 2011'195)
              2.1.4.2. የፈጠራ እና የእውነታ ቅይጥ
                                (“Historiographic Metafiction”)                        
እውነተኛ ታሪካዊ ሁነቶችን ከፈጠራ ጋር እያደባለቁ ስነ-ሁፋዊ ስራቸውን የሚያቀርቡበት ዘዴ ነው፡፡ በገሃዱ አለም የተከሰቱ ሁነቶች በስነጽሁፍ ስራዎች ውስጥ የታሪክ መነሻ ወይም አጃቢ ስልቶች በመሆን ይቀርባሉ፡፡ የፈጠራ እና የእውነት ቅይጥ ታሪካዊ ክስተቶችን ፈጠራዊ ማድረግ ተግባር ነው፡፡
“Historiographic Metafiction” የሚለውን ጽንሰ ሃሳብ ለመጀመሪያ ጊዜ ያመነጨችው ካናዳዊቷ Linda Hatcheno የተባለች ሙህር ስትሆን በመላምት ሳይሆን በተጨባጭ መረጃዎች ላይ ተመስርቶ የሚቀርብ የፈጠራ ስነጽሁፍ ነው (Linda Hatcheno' 1982) ስለሆነም ታሪኩ የሚመሰረተው ብዙ የታሪክ ጻህፍት በሚሰማሙት አውድ ላይ ነው፡፡ ይህም ጽንሰ ሃሳቡ ከተፃፈ መዛግብት ጋር ዝምድና እንዳለው ያሳያል፡፡
“Historiographic Metafiction” ታሪክንና ስነ-ጽሁፍን በማጣመር ላይ እንጅ የሁለቱን ልዩነት ለመግለጽ ሙከራ አያደርግም፡፡ ይህም ስነ-ጽሁፍና ታሪክ የማይጣጣሉና ጥብቅ ቀርኝት እንዳላቸው ያሳያል፡፡ በመሆኑም “Historiographic Metafiction” ባህልን፣ የአስተሳሰብ ደረጃን፣ ፍልስፍናን እና ወዘተ. መሰል ተግባራትን ይገልፃል(Hydeon Witte)፡፡   
በ“Historiographic Metafiction” ጽንሰ ሃሳብ የተለመደውን የታሪክ አገላለጽ የሚተችና የድህረ ዘመናዊነት ስነጽሁፍን እውነታዎች ፍላጎት ከፍ በማድረግ ታሪክን በራሱ ጽሁፎች የሚደጋገም፣ ታሪክ በራሱ የሚተረጎም ጽሁፍ የሚያደርግ እና የታሪክ ሐቲቶችን ስነ- ጽሁፋዊነት ይገልፃል (Paula Farca'2013' 2)፡፡
“Historiographic Metafiction” አላማው ታሪካዊ ክስተቶችን በስነጽሁፍ ውስጥ ማካተት ወይም ፈጠራዊ ማድረግ ነው (Hatcheon' 1988' 128)፡፡
ለዚህ ጽንሰ ሀሳብ የሚከተሉት ደራሲያንና ስራዎች አብነት ይሆናሉ፡፡ Jhon Fewles  በ1969 “The French Lietenantis Women” በሚል ርዕስ ለንባብ ያበቃው የስነ- ጽሁፍ ስራ እና Rabih Almeddine’s Kooladis “ The Art of War” በተሰኘው ስራው የሊባኖስን የእርስ በእርስ ጦርነት እና የተለያዩ የፖለቲካ ሰዎችን ታሪክ የሚያወራ መጽሐፎች ይጠቀሳሉ፡፡
        2.1.4.3. ምትሃታዊ እውነታ (Magical Realism) 
“Magical Realism” የሚለውን ጽንሰ ሃሳብ Franz Roch የተባለ ጀርመናዊ ሰዓሊ በ1925 ጥቅም ላይ አዋለው፡፡ Franz Roch Magical Realism የሚለውን ቃል የተጠቀመበት የስዕሎቹን ዘቶች ለመግለጽ ነበር (Michell Witte' 2007)፡፡
በመቀጠል ጽንሰ ሃሳቡ በስነ- ጽሁፍ ስራ መታየት የተጀመረው በተወሰኑ የላቲን አሜሪካ ጽሀፍት ስራ ውስጥ ሲሆን በወቅቱ ግን ተገቢውን ትኩረት መሳብ አልቻለም፡፡ በሂደት የተለያዩ አለማት ባሉ ጽሀፍት ውስጥ ጥቅም ላይ መዋል ጀመረ (Bruce Holland Roger' 2002)፡፡
Elmma “Magical Realism” በሚለው ጽንሰ ሃሳብ ቁርጥ ያለና ሁሉንም የሚያስማማ አንድ ወጥ ትንታኔ መስጠት አይቻልም፡፡ አንድ ድርሰት ምትሃታዊ ከሆነ እውነት ሊሆን አይችልም በማለት ትሞግታለች፡፡ በመቀጠል ምትሃታዊ ወይም ከገሃዱ ዓለም ወጣ ያሉ ነገሮች እንዴት ነባራዊ ሊባሉ ይችላሉ; በማለት ጥያቄ ትሰነዝራለች (Elmma All man' 2008)፡፡
“Magical Realism” ከሁሉም የስነ-ጽሁፍ ዘርፎች የበለጠ አወዛጋቢ ርዕሰ ጉዳይ ነው፡፡ በዚህም የተነሳ ብዙውን ጊዜ በተሳሳተ መልኩ እንዲተረጎም ሆኗል፡፡ Luise Leal የተባለ ሜክሲኳዊ የቋንቋ ሙህር በትክክል ማብራራት ወይም መግለጽ የምንችለው የስነ-ጽሁፍ ዘርፍ ከሆነ ምትሃታዊ እውነታ አይደለም በማለት ይደመድማል፡፡ ይሁን እንጅ ለመበየን አስቸጋሪ ቢሆንም ከሌሎች የስነ-ጽሁፍ ጽንሰ ሃሳቦች የተለየ መሆኑን መገንዘብ ያሻል፡፡ በአጭሩ “Magical Realism” ጠቅለል ባለ መልኩ ሲገለጽ Real- world setting + fantastical elements = Magical Realism (Witte' 2007)፡፡
ምንም እንኳ አንድ ወጥ የሆነና የሚያስማማ ብያኔ ባይኖረውም በሂደት በሁሉም ዓለም ባሉ ጸሀፍት ዘንድ ተቀባይነት በማግኘቱ ከመጡበት ባህልና አስተሳሰብ ጋር በማጣጣም ተጠቅመውበታል፡፡ ከዚህ ጋር ተያይዞ ጸሀፍት ከሰዎች የዕለት ተዕለት ኑሮና እንቅስቃሴ ጋር የተያያዙና ግን ደግሞ ለመግለጽ አስቸጋሪ የሆኑ (ከተለመደው ወጣ ያሉ) ሃሳቦችን ይገልጹበታል፡፡ ስለሆነም ተደራሲያን ስራዎችን በሚያነቡበት ጊዜ ስለ “Magical Realism” እርግጠኞች ባይሆኑም ሊሆን ይችላል በሚል እሳቤ ይገነዘቡታል (Witte' 2007)::
አንድ የስነ-ጽሁፍ ስራ “Magical Realism” ተብሎ የሚፈረጀው ስለ ስራው ግልጽና የማያሻሙ ባህሪያትን ማስቀመጥ ከተቻለ ነው (Holland' 2002)፡፡ ጽንሰ ሃሳቡ ነባራዊው ከሆነው ዓለም ይልቅ ወቅታዊና ምናባዊ በሆኑ ስራዎች ይገለፃል፡፡
“Magical Realism”  ፈጠራንና የሃሳብ ምጥቀትን በማሳየት አቅሙ ከፍ ያለ ስለሆነ ጸሀፊዎች ስለዓም ያላቸውን የተለያየ እይታ በገባቸውና በተገነዘቡት ልክ ለመግለጽ ያስችላቸዋል፡፡ በመሆኑም የምንኖርበትን ዓለም የበለጠ ለመገንዘብ፣ ለመመርመርና ለማዝናናት ያስችላል፡፡
የ“Magical Realism” የስነጽሁፍ ስራዎች ብዙ ጊዜ ጭብጣቸውና ጉዳያቸው ምናባዊ ነው፡፡ በተወሰነ ደረጃ ወጣ ያለና ህልም መሰል ይዘት ያላቸው ናቸው፡፡ ለእውነታ ያላቸው ቅርበት፣ በታሪኩ ውስጥ ያላቸው ክህሎታዊ የጊዜ አለዋወጦች፣ የጊዜ መደራረቦች፣ የትረካዎች ግራ አጋቢነትና የታሪክ መዋቅሩ፣ የተለያዩ ምናባዊ እይታዎች፣ አፈታሪኮች፣ ገላጭና ከሃቅ ያፈነገጡ ገለፃዎች፣ ሚስጢራዊ የሆነው እውቀት፣ የማስደመምና የማስደንገጥ ሐቲቶች እና አስፈሪና ለመንገር የሚቸግሩ ትርክቶች ይገኙባቸዋል (Shearma and Chaudhary' 2011' 197)፡፡
በዚህ ስር የሚከተሉት ደራሲያንና ስራዎች በአብነት ይቀርባሉ፡፡ በቺሊዋ ደራሲ Isable Allende በ1982 ተደርሶ “House of the Sprits” የተሰኘው መጽሀፍ በዓለም የመጽሀፍት ሽያጭ መዝገብ መሪ መሆን ችሏል፤ በኋላም ወደ ቲያትር ተቀይሮ ከፍተኛ አድናቆትን አትርፏል፡፡ ሌላው ተጠቃሹ በJorge Luis Borges በ1935 “Historia Universal  de la infamia” የተሰኘው መጽሀፍ ነው፡፡
             2.1.4.4. መላቅ ወይም ከፍታ (Maximalism) 
የ“Maximalism” እሳቤ በሚኖረን የሃብትና የእውቀት መጠን ከሌሎች በተለየ ሁኔታ ከፍ ብሎ መታየትንና መሞገስን የመሻት አባዜ ነው፡፡የቃሉ አንድምታ አንድ የስነ-ጽሁፍ ስራ በሰፊው ጥራት እንዲኖረው፣ በስርዓት እንዲደረደርና ከፍተኛ አገላለጽ እንዲኖረው ማድረግ ማለት ነው (Shanma and Chaudhary' 2011' 197)፡፡
“Maximalism” የሚለው ጽንሰ ሃሳብ ለመጀመሪያ ጊዜ የተጠነሰሰው “Minimalism”  የሚለውን የድህረ ዘመናዊነት ስነጽሁፍ ጽንሰ ሃሳብ በማይደግፉ ጸሀፍት ነው፡፡ አንድ የስነጽሁፍ ስራ በቋንቋ አጠቃቀም ደረጃ የተለያዩ ዘይቤዎችን ሊያካትት ይገባል፡፡ ሲቀጥልም በይዘት ደረጃ ወቅታዊውን የማህበረሰብ ጉዳይ ትኩረት መስጠት አለበት (Daryush Shokof፣1991)፡፡
“Maximalism” የድህረ ዘመናዊነት የስነ ጽሁፍን ጥያቄ ውስጥ ከሚያስገባውና ከሚያስተቸው መገለጫ ባህሪያት መካከል አንዱ ነው፡፡ የተበታተነ ወይም መሠረት የጎደለው፣ በቋንቋ ብቻ የተሞላ ያውም የደራሲው ፍላጎት ብቻ የታየበት እና በጥቅሉ የድርሰት እሴቶች ያልነካኩበት ነው (Shanma and Chaudhary)::
የድህረ ዘመናዊነት ስነጽሁፍ ከ“Maximalism” መገለጫው ጋር በተያያዘ እንደ አንድ የስነጽሁፍ ስራ የሚገልጸውና ለሚወክለው ነገር አጽንኦት መስጠትና ተገቢነትን መሠረት አድርጎ መቅረብ እንዳለበት ይመከራል (Oruch, Jack B and Others፣ 1981፣ 534)፡፡
ለአብነት የB.R Myers “A Reader’s Manifesto” የሚለው ስራው ውስጥ የታየው “Maximalism” ልቦለዱ ያልተደራጀ፣ የማያድግ፣ በራሱ አገልግሎት የሚውሉ ቋንቋዎች የተሞላ እና ስሜታዊ ቁርጠኝነት የሌለው እንደሆነ አድርገው ዘመናዊ ሃያሲያን ይተቹታል፡፡ በተመሳሳይ Salman Rusgdie በ600 መቶ ገጾች ላይ ያሰፈረውና በ1981 “Midnight’s Children” በመሰኘት የታተመው ስራዎች ይተቀሳሉ፡፡

            2.1.4.5. ቁጥብነት (Minimalism) 
የMinimalism እሳቤ የህይወት ትርጉም በሚኖረን ሃብትና ውድ ነገሮች ሳይሆን ለሌሎች በምናደርገው መልካም ነገርና እርዳታ መቃኘት አለበት፡፡ ስለሆነም ትልቅ ቤት ባይኖረን፣ ዘመናዊ መኪና ስለሌለንም ህይወታችን የተዛባ አይሆንም ዋናው ነገር ነፃ መሆናችንና በምናደርገው አስተዋጽኦ ከህሊና ወቀሳ ነፃ መሆናችን ነው፡፡
ከላይ የቀረበው ጽንሰ ሃሳብ በድህረ ዘመናዊነት ስነ ጽሁፍ ያለው እሳቤም ተመሳሳይ ነው፡፡ የአንባቢያንን ታሪክ የመፍጠርና የመተርጎም ሚና ከግምት ውስጥ በማስገባት በጣም አስፈላጊ የሆኑና ወሳን ነጥቦችን ብቻ በማንሳት የቃላትን ብክነት መቆጠብ ነው (Sharrna and Chaudhary፣ 2011፣ 198)
የMinimalism ጽንሰ ሃሳብ በስነ ጽሁፍ ስራዎቻቸው ላይ የሚተገብሩ ጸሀፍት ለቅጽሎች፣ ለተውሳከ ግሶችና ትርጉም ለሌላቸው ማብራሪያዎች ግድ የላቸውም፡፡ እንደ Sharrna እና Chaudhary ገለፃ ጸሀፊው ስለሚጽፈው ጉዳይ የተጠቃለለ ሀሳብ በማቅረብ አንባቢው በታሪኩ ቅርጽ አጠባበቅና ፍሰት ላይ የራሱን ምልክት እንዲያስቀምጥ ምቹ ሁኔታን ይፈጥራል፡፡ በዚህ መገለጫ ጸሀፊው በየደቂቃው ዝርዝር ሃሳብ አይጽፍም፡፡ በመሆኑም አንባቢው የራሱን ግምት ለመስጠት እና ምናባዊ ዕይታን ለመተግበር ዕድል አለው፡፡
በዚህ የድህረ ዘመናዊነት የስነ- ጽሁፍ መገለጫ በአብነት የሚጠቀሱት የSamueal Bechett ድርሰቶች ሲሆኑ “Molloy, Malone Dies” and “The un namable” በሚል መጠሪያ ይታወቃል፡፡
            2.1.4.6. በይነ አሃድ (Intertextuality) 
በይነ አሃድ (Intertextuality) የሚለው ቃል ጽንሰ ሃሳብ ከፈረንሰይኛ እና ከላቲን ቋንቋዎች የተወሰደ ሲሆን ፍችው የተጠላለፈ (Interweave) ወይም የተገመደ (Interwin) ማለት ነው፡፡
በይነ አሃድ ከ1960ዎቹ ጀምሮ የተስፋፋ የድህረ ዘመናዊነት ስነ ጽሁፍ ጽንሰ ሃሳብ ሲሆን አዲስ ቃል (Fashinable term) ነው፡፡ እያንዳንዱ ሰውም የሚረዳበት አውድ የተለያየ ነው (Jonker፣ 1999፣ 82)፡፡
እንደ Kristeva, Barthes, and Riffaterre አገላለጽ ለማንኛውም ጽሁፍ ትርጉም ልንሰጠው የምንችለው ከሌሎች ጽሀፎች ጋር ባለው የግንኙነት ግንዛቤ ነው፡፡ በመሆኑም ማንኛውም ጽሁፍ በተናጠል ትርጉም አይሰጥም በማለት ይሞግታሉ፡፡
በይነ አሃድ ብቻውን የቆመ (የአንድ ጸሀፊ ብቻ) ጽሁፍ ሳይሆን ከቀደምት ስነጽሁፋዊ ስራዎችና ከሌሎች ጽሁፍ ጋር እንደ ሸረሪት ድር የተጠላለፉ የተለያዩ ቋንቋዎች ቅርፃዊ አፀግብሮት ያረፈበት የድህረ ዘመናዊነት ስነጽሁፍ ጽንሰ ሃሳብ ነው (Anton Pokrivcak፣ 2006፣18)፡፡ ስለሆነም አንድ ጸሀፊ የቀዳሚውን ጽሁፍ በርዕሱ፣ በመቼቱ፣ በገጸ- ባህሪያት፣ በታሪክ ፍሰት፣ በቋንቋ አጠቃቀም እና ወዘተ. ጉዳዮች በሚጽፈው ጽሁፍ ያንጸባርቃል፡፡
ማንኛውም የስነ ጽሁፍ ስራ የጥቅሶችና ስዕሎች እንዲሁም አንዱ የአንዱ ቅልቅል የሚፈጥረው ሽግግራዊ ክንዋኔ ነው፡፡ ስለሆነም አንድ ጽሁፍ ለሌላኛው ጽሁፍ ዋልታና መከታ ነው (Kristeva፣1980፣66)፡፡
በይነ አሃድ ጽንሰ ሃሳብ ትኩረት ሦስቱ (ጸሀፊ፣ ጽሁፍ እና አንባቢ) ባህሪያት በተናጠል የሚታዩበት ሳይሆን ተጣምረው በሚጫወቱት ሚና ተጽኖ የሚፈጥር ነው (G.F Linton'1993፣33)፡፡ ስለሆነም አንባቢው እንደ ጽሁፍ ሊቆጠር ይገባል፡፡ ምክንያም አንባቢው ነገ ጸሀፊ የሚሆነው በጽሁፍ ላይ ባሳየው የንባብ ተግባርና የህይወት ልምድ ነው፡፡ ለጽሁፍ ምንጩ ጸሀፊው የሚያነባቸው የተለያዩ ጽሁፎች፣ ባህሎች፣ ፖለቲካዊ ትንታኔዎች፣ እውነተኛ ገጠመኞችና ተረኮች ወዘተ. ናቸው (Asvoelz፣1995፣ 156)፡፡
እንደ በይነ አሃድን ተግባር ላይ ለማዋል ጠለቅ ያለ ንባብ፣ ጠንከር ያለ የቋንቋ ምርመራ ወይም ትንተና፣ ምልክቶችን በመወከያነት መጠቀም እና የጽሁፍን ፍሬ ነገር የተለያየ ፍቺ መገንዘብ ግድ እንደሚለን ማወቅ ይኖርብናል፡፡
የድህረ ዘመናዊነት ስነ-ጽሁፍ መገለጫ የሆነውን በይነ አሃድ መገልገል ሦስት ጠቀሜታዎች አሉት፡፡ እነሱም፡- ጽሁፎችን ለማነጻጸር እና ለማወዳደር፣ ለጽሁፎች ሃሳብ መለዋወጫነትና መወያያነት እና ስለጽሁፍ ሰፊና ጥልቅ የሆነ ሃሳብ እንዲኖረን ለማድረግ ናቸው (Tracy Lemaster፣2012)፡፡
የድህረ ዘመናዊነት ስነ-ጽሁፍን በይነ አሃድ ጽንሰ ሃሳብ አንፃር ለመተቸት ጸሀፊው ቀደምት ጽሁፉን ምን ያክል ተገንዝቦ እንደፃፈው፣ ያደረገበትን ማስተካከያ፣ ያሳየውን ልዩነት፣ ለትርጉም ያለውን አስፈላጊነት እና የጽሁፉ መጠን ላይ ትኩረት ማድረግ ያስፈልጋል (Chandler፣ 2002፣16)፡፡
በዚህ ጽንሰ ሃሳብ ዝር ለአብነት የUmberto Eco “The name of the Rose” የተሰኘ ስራው ወንጀል ምርመራ ልቦለድ ቅርጽ ያስተዋወቀበት እና የነ Aristotle, Arthur conan Doyle and Borgesን ቀደምት ጽሁፍ በማጣቀሻነት የተገለገለበት እና የJorge Luis Borges “Pierre Menard, Author of the Quixote” የሚለው ድርሰቶች ይጠቀሳሉ፡፡
        



      2.2. የተዛማጅ ጥናቶች ቅኝት
ከእኔ ጥናት ጋር ቅርበት ያላቸው ጥናታዊ ጽሑፎች ሲቃኙ አካሔዱ ሁለት አቅጣጫ የተከተለ ነበር፡፡ አንደኛው በመረጥኩት ልቦለድ ላይ የተደረገ ጥናት እንዳለ መቃኘት ሲሆን ሁለተኛው ደግሞ በንድፈ ሃሳብ ደረጃ ድህረ ዘመናዊነትን የስነ- ጽሑፍ መገለጫዎች ከልቦቦለድ ጋር በማስተሳሰር የተጠኑ ጥናቶች መኖራቸውን በመፈተሸ ነበር፡፡
ባደረኩት ቅኝት መጽሐፉ ያልተጠና መሆኑን ደርሸበታለሁ፡፡ በመሆኑም በልቦለዱ (የስንብት ቀለማት) ዙሪያ የተጠኑ ጥናቶች እንዲህ ናቸው ለማለት አልተቻለኝም፡፡
በንድፈ ሐሳብ ደረጃ ድህረ ዘመናዊነትን የስነ- ጽሑፍ መገለጫዎች ከልቦለድ ጋር በማስተሳሰር የተጠኑ ጥናቶችን ለመቃኘት ባደረግኩት ሙከራ አንድ ጥናት ብቻ አግኝቼ ቃኝቻለሁ፡፡
ይህም ጥናት የጸደይ ወንድሙ ሲሆን “Space time Realities in Ethiopian post modernist Literature convergence of post modernist Literaty Theory, physics and Mystoicism” በሚል ርዕስ እ.አ.አ. በ2015 ለውጪ ቋንቋዎችና ስነ- ጽሑፍ ትምህርት ክፍል የዶክትሬት ዲግሪ ለማግኘት የቀረበ ነው፡፡ ጸደይ ከደራሲ ስብሀት ገ/እግዚአብሔር ስራዎች መካከል “ከአምስት ስድስት ሰባት” “ተከታትለው ሽው ወደ ቢሾፍቱ” እና “ለገዳዲ”፣ አጋፋሪ እንደሻው” እና “ስምንተኛው ጌታ”፤ ከደራሲ አዳም ረታ ስራዎች መካከልም “ግራጫ ቃጭሎች” እና “እቴሜቴ ሎሚ ሽታ”፤ ከደራሲ አለማየሁ ገላጋይ “ቅበላ” እንዲሁም ከደራሲ ኦታሞ ፐልቶ “ኤላን ፍለጋ” (“የአዞ ኮሌጅ”) እና “የሲሳይ ልጆች” (“ኬክሮስና ኬንትሮስ”) በተሰኙ የልቦለድ ሥራዎች ላይ ጥናቷን አድርጋለች፡፡
ጥናቱ ከእኔ ጥናት ጋር ካለው ተመሳስሎ ይልቅ ልዩነቱ እጅግ ሰፊ ነው፡፡ እንዲሁም ሙሉውን ጥናቷን ለማግኘት ያደረኩት ሙከራ ባለመሳካቱ ምክንያት የቃኘሁት ከጥናቷ ከገጽ 1- 40 ገጾች ድረስ ያሉትን ሁለት ምዕራፎች እና ብሌን፣ ገጽ 8፣ ቁጥር 2 (ነሐሴ 2007 ዓ.ም.) ከታተመው እትም “ድህረ- ዘመናዊ የሥነ- ጽሑፍ መገለጫዎች በግራጫ ቃጭሎች ውስጥ” በሚል ርዕስ የቀረበውን ትንታኔ ብቻ ነው፡፡
ጸደይ አምስት የምርምር ጥያቄዎችን፣ አንድ አቢይ አላማና ሦስት ንዑስ አላማዎችን ቀርጻለች፡፡ የምርምር ጥያቄዎቿ እና አላማዎቿ ግንኙነታቸው እጅግ የሰመረ ሲሆን የሚለያዩት የመጠይቅ ቃላትና ሥርዓተ ነጥብ በመጠቀማቸው ብቻ ነው፡፡ ያጠናችበት አነሳሽ ምክንያት፣ ወሠን፣ ዘዴ፣ አደረጃጀትና ጥናቱ ስለሚኖረው ፋይዳ የሠጠችው ትንታኔ ተዓማኒነት ያለውና በስርዓተ (ወግ) የተቀናበረ ነው፡፡ በምዕራፍ ሁለት (ንድፈ ሐሳባዊ ዳራ) ስለዘመናዊ የኢትጵያ ስነ- ጽሑፍ፣ የተዛመጀ ጥናቶች ቅንት፣ በኢትዮጵያ ቦታና ጊዜ ስላላቸው ጽንሰ ሀሳብ፣ ስለ ዘመናዊነትና ድህረ ዘመናዊነት እንዲሁም ስለ ስነ- ጽሑፍና ሳይንስ ሰፊ ማብራሪያ ሠጥታለች፡፡
የ “እቴሜቴ ሎሚ ሽታ”ን የጥናት ትንታኔ ስላላገኘውት እንዲህ ነው ለማለት አልደፍርም፡፡ ይሁን እንጅ አላሟዎቿን መሠረት ባድረግ እና “ብሌን” ላይ ከቀረበውና ከ“ግራጫ ቃጭሎች” ትንታኔ በመነሳት የ“እቴሜቴ ሎሚ ሽታ”ም የተለየ ላይሆን ይችላል ብየ እገምታለሁ፡፡ በመሆኑም ጸደይ ሥራዎቹን የተነተነቻቸው ከድህረ ዘመናዊነት የሥነ- ጽሑፍ መገለጫዎች መካከል፣ እንበለ ልቦለድ፣ በቀጣዩ በር በኩል የሚገባበት ዓለም (Wolrd Next- door)፣ በቋንቋና በእውነታ መካከል ያለው ግንኙነት እና “ሁሉም ነገር ፅሁፍ (text) ነው” በተሰኙት ጽንሰ ሃሳቦች ሰፊና ትልቅ የሆነ ትንታኔዎቿን አሰፍራለች፡፡
የእኔ ጥናት ደግሞ ከድህረ- ዘመናዊነት የሥነ- ጽሁፍ መገለጫዎች መካከል ዝንቅነት (Pastiche)፣ የፈጠራ እና የእውነት ቅይጥ (Historiographic Metafiction)፣ ምትሃታዊ እውነታ (Magicrealism)፣ መላቅ ወይም ከፍታነት (Maximalism)፣ ቀጥብነት (Minimalism) እና በይነ አሃድ (Intertextuality) የተሰኙ ጽንሰ ሃሳቦችን በመመርመር ላይ ያተኮረ ነው፡፡
በመሆኑም የእኔ ጥናት በጥናት ያልተዳሰሱ መገለጫዎችን በማንሳት በዘርፉ ያለውን ክፍተት የሚያጠብ ይሆናል፡፡







ምዕራፍ ሶስት
ትንተና
ይህ ምዕራፍ በተመረጠው ዘመናዊ የአማርኛ ረጅም ልቦለድ ውስጥ የድህረ- ዘመናዊነት የስነ-ጽሁፍ መገለጫዎች ላይ ትንተና የተደረገበት ነው፡፡ 
በትንተናው የመጀመሪያው ክፍል ዝቅነት በ“የስንብት ቀለማት”' በሁለተኛው የፈጠራ እና የእውነት ቅይጥ በ“የስንብት ቀለማት”' በሶስተኛው ምትሀታዊ እውነታ በ“የስንብት በአራተኛው ከፍታ ወይም መላቅ በ“የስንብት ቀለማት”' በአምስተኛው ቁጥብነት በ“የስንብት ቀለማት” እና በስድስተኛው ክፍል በይነ አሃድ በ“የስንብት ቀለማት” የተሰኙ የድህረ- ዘመናዊነት የስነ-ጽሁፍ መገለጫዎች በጥናቱ ከተመረጠው መጽሀፍ ጉልህ ምሳሌዎች ጋር በመዛመድ የተመረመሩበት ምዕራፍ ነው፡፡
            3.1. ዝንቅነት (Pastich) በ“የስንብት ቀለማት”
ፓስቲሽ ከተለያዩ የመረጃ ምንጮች የተሰበሰቡ ሀሳቦችና ሰነዶችን በመጠቀም የተዋጣለት መጽሐፍ ለማሳተም ትልቅ ሚና የሚጫወት የድህረ- ዘመናዊነት የስነ-ጽሁፍ መገለጫ ነው (Sim' 2001'125)፡፡  
በ“የስንብት ቀለማት” የድህረ- ዘመናዊነት የስነ-ጽሁፍ መገለጫዎች የሆነው ፓስቲሽ የስፋት ሚናውን አሳርፎበታል፡፡ ለዚህም ስዕሎች፣ ደብዳቤዎች፣ የተለያዩ የስነ ቃል አይነቶች (ተረት ተረት፣ አፈ ታሪክ፣ ሀተታ ተፈጥሮ፣ ሙሾ፣ ምሳሌያዊ አነጋገር፣ ቃል ግጥሞች)፣ ከመጽሀፍ ቅዱስ የተወሰዱ ጥቅሶች፣ ግጥሞች ወዘተ. የተለያዩ ድካዎችን (Genres) አካቷል፡፡  ከነዚህ ድካዎች መካከል የሚከተሉትን ለአብነት ተተንትነዋል፡፡ 
ሀ. ስዕል
በዚህ መጽሀፍ አሃዱ ተብሎ የተከሰተው መገለጫ ፓስቲሽ ሲሆን በቀዳሚነት በስዕላዊ ሚቶሎጅ ተቀርጻDል፡፡ ስዕሉን የምናገኘው በመጀመሪያው የፊት ሽፋን ሲሆን ከድርሰቱ መጠሪያ ሲያሜ እና ከደራሲው ስም በመካከል ይገኛል፡፡ ይህ ስዕል የሰባት ሰዎች ከአንገት በላይ የሆነ ምስል ሲሆን አራቶቹ ወንዶች ሶስቶቹ ደግሞ ሴቶች ናቸው፡፡
[image: 30759971]
ስዕሉን ስንመለከት የመጀመሪያዎቹ ሦስት ሰዎች ወደ ቀኝ፣ አራተኛዋ ሴት ፊት ለፊት እና ቀጣዮቹ ሶስቱ ሰዎች ወደ ግራ ይመለከታሉ፡፡ ወደ ቀኝ የሚመለከቱት ተከታትለው የተሳሉትን አራት ሰዎች ሲመለከቱ ወደ ግራ የሚመለከቱት እንዲሁ ቀዳሚዎቹ አራት ሰዎች ያስተውላሉ፡፡ የስድስቱ ሰዎች እይታ አንድ አቅጣጫ ብቻ የተከተለ ነው፡፡ በመካከል ያለችው ለስድስቱ አዕማድ (ምሰሶ) የሆነችው ሴትዮ ሰባተኛዋ ግን ፊት ለፊት ትመለከታለች፤ ፊት ለፊት የሚመለከት ደግሞ ብዙ ነገሮችን መቃኘት ይችላል፡፡
የሰባቱም ሰዎች የፊት ገጽታ ቀለም የተለያየ ነው፡፡ ቀለማቱ በቁጥር ሰባት ናቸው፡፡ ከላይ እንደገለፅኩት በስዕሉ ላይ ያሉት ሰዎችም ቁጥር ሰባት ነው፡፡
ይህ ስዕል ከሰባት ቁጥር ጋር ያለው አስተማስሎ ስኬታማነት፣ ትክክለኛነት እና ፍፁምነትን ይወክላል፡፡ በመጽሀፍ ቅዱስ “ጥበብ ቤቷን ሰራች ሰባቱንም ምሰሶችዋን አቆመች”  መጽሀፈ ምሳሌ 9፣1፤ “በሰባተኛይቱ ቀን አምላካችሁ እግዚአብሔር ከመፍጠር ያረፈባት ቀን ናትና . . . ስራውን ሁሉ አትስሩባት” መጽሀፈ ኩፋሌ34፣12 እና “የእግዚአብሔርም ቤት ተመሰረተ፡፡ . . . በሰባትም አመት ውስጥ ሰራው” መጽሀፈ ነገስታት ቀዳማዊ 6፣38 በሚሉ ጥቅሶች እንደተገለጸው ሰባት ቁጥር የነገሮች መሰረት፣ የድካም ማረፊያ እና የተግባር መፈፀሚያ በመሆን ቀርባለች፡፡
በመሆኑም ደራሲው የድርሰቱን ስራ አጠናቆ “የስንብት ቀለማት” በማለት በነጭ ቀለም ከገለፀው ርዕስ ስር የሰባት ሰዎችን ከአንገት በላይ ያለ የፊት ገጽ ሰባት ቀለማት አላብሰው ከጽሁፍ ተግባሩ ማረፉን ያበስረናል፡፡ ከእንደገና ሰባቱ ሰዎች የተላበሱአቸውን የተለያዩ ሰባት ቀለማት ወደ አንድ ቀለም ይቀየራሉ፡፡ የስነ ጽሁፉን ጸሀፊ ስም “አዳም ረታ” በማለት በነጭ ቀለም ጽፈው ሰባትነታቸው ያለመጉደል የትክክል ምሳሌ መሆኑን ያስረዱናል፡፡ ድርሰቱ በሰባት ቁጥር ስዕላዊ ሚቶሎጂ እንደተጀመረ በሰባት ቁጥር ተረክ ተጠናቋል፡፡
ተምበረኩ ገና ሸክላ ስላልተነጠፈ ወጣ ገባው እንዳያደናቅፈው እግር እግሩን  እያየ ወደ በሩ ተጠጋ፡፡ በሆዱ ተንበለበለ እና በበሩ ማለቂያ እና በወለሉ መሃል ባለው ክፍተት የሚያየውን አይቶ በችኮላ ወደ ኋላ እየተንፏቀቀ ተመለሰ፡፡ ከዛ ቀስ ብሎ ቀኝ ጆሮውን ወደ በሩ አስጠጋ፡፡ ለደቂቃዎች ጆሮውን ለጥፎ  ቆየና ከበሩ ሸሸት ብሎ ወዲየ ወዲህ ማለት ጀመረ፡፡ ለግማሽ ሰዓት ያህል ስድስት ጊዜ እየተመላለሰ ጆሮውን በር ላይ እየደገነ አዳመጠ፡፡ ሰባተኛው ላይ ሞከረ እና ፈገግ አለ፡፡ . . . ፍጥሩ በሆዱ ተንበለበለ እና በበሩ ቡበን ሾልኮ ወደ ቤት ውስጥ ገባ፡፡ (ገጽ 929) [አጽንኦት የራሴ]
ይህ ተረክ የሰባት ቁጥርን ሚቶሎጂያዊ አስተማስሎ አግዝፎ ያሳየናል፡፡ ገጸ ባህሪው (ፍጥሩ) ለግማሽ ሰዓት ያህል ስድስት ጊዜ ሞክሮ ሳይሳካለት በሰባተኛው ተሳክቶለታል፡፡ የሰባት ቁጥርን የስኬታማነት እሳቤም ድርሰቱ አረጋግጦልናል፡፡ እዚህ ላይ አዳም በሰባት ቁትር ጽንሰ ሀሳብ ተለክፎ እኛንም (አንባቢያን) የቁጥሯን በረከትነት እንድንትረፈረፍበት የፈለገ መስሎ አስፈግገናል፡፡
ለ. ደብዳቤ
ደብዳቤ በአካል ቀርበን የፈለግነውን ሀሳብ ማስተላለፍ ተግዳሮት ሲሆንብን መልዕክታችንም በጽሁፍ የምንልክበት ዘዴ ነው፡፡ “የስንብት ቀለማት” ይህን ስልት በመንጠቅ  የድርሰቱ አንድ አካል አድርጎታል፡፡
ወንድሜ ወርቁ እንደምን አለህ; ያው የእኔ ነገር እምደምታውቀው ወይም እንደሰማኸው ነው፡፡ ይሄን መልዕክት እንደ ኑዛዜዬ ቁጠረው፡፡ በላኩልህ ካሴቶች የተናገርኩት የምናገረው ሁሉ ሆኗል፡፡ መዘርዘር ቢያንሰው ከመዘንጋት እና ጊዜ ከማጣት የተነሳ፣ እንደገናም የአንዳንድ ሰዎችን ስም ለመጥቀስ ስለሚያስገድደኝና ይሄንንም ማድረግ ስላልወደድኩ እንደሆነ ቁጠርልኝ፡፡ በካሴቶቹ ውስጥ ያለውን በመጽሐፍ እንዲወጣ ስለምፈልግ የአርትኦቱን ስራ እንደምትሰራልን ስለማምን ነው ሃላፊነቱን ለአንተ የሰጠሁህ፡፡ በተገናኘን ቁጥር ስለኪነጥበብና ስለ ቅንነት ደጋግመህ ታወራ ነበር ውይይታችንን አንተ ብትረሳው እኔ ግን ልብ ብዬአለሁ፡፡ (ይሄ አመለካከቴ ካላስደሰተህ፣ የመምክርህ ነገር ቢኖር ስለኪነጥበብና ስለቅንነት ሌላ ጊዜ ሰው ፊት እንዳታወራ ነው፡፡ ባጭሩ የማታደርገውን ነገር እንዳትናገር ማለቴ ነው) ልፋትህን የሚክስ ገንዘብ በኤንቬሎፖቹን ውስጥ አለልህ፡፡ የተንገበገብኩ ከመሰለህ ወይም ካነሰህ ባለቤቴን ሳፍሮንን (የምታውቃት ይመስለኛል፡፡ ካላወካት ወይም ከረሰሀት ይሄን በምታነብበት ወቅት በደንብ ተዋውቃችኋል) ሳታፍር ሳትግደረደር መጨመር የሚገባትን ጠይቃት፡፡ የሚሰማኝን በካሴቶቹ ከቀዳሁ በኋላ ብርሃን ማየት የጀመርኩ መሰለኝ፡፡ እንዴት እንደቀለለኝ መግለጽ ይከብደኛል፡፡ በተረፈ ደህና ሁን፡፡ ሲ ዩ ኢን ሄቨን፡፡ እንዲህ የምለው በሙሉ ልብ ነው፡፡ 
   ወንድምህ
   ሚኒሊክ ባዩ
   ፊርማ (278 - 9)
በእርግጥ ደብዳቤ በዛሬም ድረስ ሚናውን አላቋረጠም፡፡ ይሁን እንጅ በዚህ ዘመን በቅልጥፍና፣ በምቾት፣ በወጭ ቀላልነት እና ወዘተ. ጉዳዮች ከደብዳቤ የላቁ የመገናኛ ዘዴዎች ተፈጥረዋል፡፡ ቢሆንም ግን ሚኒሊክ የውስጡን ለመተንፈስ ደብዳቤ መርጧል፡፡ 
ሚኒሊክ ደብዳቤን የመረጠበት ምክንያት ሚስጥሩን እንዳይባክንበት ስለሰጋ እና በሰዕል እና በግጥም በታወቀው ወርቁ በኩል ግለ ታሪኩ ለሌሎች አካላት እንዲደርስ በማሰቡ ነው፡፡ ምክንያቱም ሚኒሊክ በሞተበት ዘመን ስልክ እና ቴሌግራም የነበሩ ቢሆንም እንኳ በእነዚህ ዘዴዎች ኑዛዜውን መግለጹ የራሱን እና የቤተሰቡን ምስጢር ከማባከን በላይ በህይወት ዘመኑ የፈፀማቸው ኢሰባዊ ተግባራት ወሬ ከመሆን በላይ አይዘልቁም፡፡ የተናዘዘበት ዋና ምክንያት ደግሞ ኑረታችንን በመልካም ቋጭተን እንድንሰናበት ለማሳሰብ ነው፡፡
ይህም ድህረ- ዘመናዊነት ስነ-ጽሁፍ በትኩረቱ ከሚዳስሳቸው ጉዳዮች አንዱ የሰው ልምድና ተሞክሮ ያልተረጋጋ፣ ውስጣዊ ተቃርኖ ያለው እና ግንጽነት የጎደለው ነው የሚለውን ጽንሰ ሀሳብ ይጠቁመናል፡፡
ሐ. ተረት
የድህረ- ዘመናውያን ስነጽሁፍ ደራሲያን የድርሰት ስራቸውን ትርጉም ለመስራት በአብዛኛው ተረትን ይገለገላሉ፡፡ በዚህም ጽሁፉ የሚያስተላልፈው መልዕክት ታሪካዊ ዳራ እና በመረጃ የተደረገ ስለመሆኑ አንባቢያን እንዲያቁት ይጥራል፡፡
እማቴ (ዛሬ ‘እናቴ’ ይባላል) ገነቴ የምትባል ልዕልት ነበረች፡፡ ይሄን አታውቁም፡፡ በተረት ብልጣብልጦች አደፋፍነው የስንዝሮ እናት አንዲት የተቸገረች ባሏ የሞተባት ሴትዮ ነበረች ብለው አሏቸው፣ አመናችሁ፡፡ ግድ የለም በነተው አዕምሮች አላሾፍም መቸም ሰው ባለው፡፡ እንደእናንተ ባይበዛም ደደብነት አላጣም፡፡ የተወለድኩት በዘዋይ ከተማ ነው፡፡ ይህን አታውቁም፡፡ ምክንያቱም እንድታውቁ አልፈልግም፡፡ ለመሆኑ ዝዋይ የተባለ መዲና ነበር? በአጭሩ ከአክሱም ቀድሞ ከላሊበላ ቀድሞ ዝዋይ ነበረች፡፡ በዛሬ አማርኛ የላስታ መሬት ልጅ ነኝ፡፡ ጥያቄው ብዙ የተጎለጎለ ታሪክ ስለሚያወጣ በማናናቅ ተራችን ነን ባዮች ስንዝሮ በአንድ ትንሽ መንደር ተወለደ ይሏቸዋል፡፡ አሁንም በሰው የአዕምሮ ዝግመት አልፈርድም፡፡ እኔም አንዳንዴ አላጣም፡፡ የዘሬ እኔንም አንዘረዝረኛል፡፡ አማቴ ሶስት እህቶች እና ሶስት ወንድች ነበሯት፡፡ አጼ ኢትዮጲስ ወይም ኤልካ የሚባለው አጎቴ ነበር፡፡ ይሄ ይሄም አልተነገራቸውም፡፡ ያልተናገራቸው ወፍ ዘራሽ ሊያደርጉኝ ስለፈለጉ ነው፡፡ ይሄም ምንም አይደለም፡፡ ተረታቸውን እየሰማ እና እያነበበ ያመነው ኡሪና ሽማግሌ ብዙ ወፍ ዘራሽ እና ዲቃላ ነው፡፡ አልፈርድም፡፡ እኔም በሆነ ስልት ዲቃላ ነኝ (125)፡፡
የምናውቀውን ተረት የድርሰት አንድ መልክ አድርጎ ያስቃኘናል፡፡ ይህ ተረት በዚህ ተረክ አዳዲስ ማሻሻያዎች ተጨምረውበት መጥቷል፡፡ ይህም የድህረ ዘመናዊነት ደራሲያን ለፈለጉት ምክንያት በፊት የነበረን ገናን ታሪክ አሻሽለው የማቅረብ መብት እንዳላቸው ይጠቁመናል፡፡ በዚህም የእውነታን አንፃራዊነት ያረጋግጡልናል፡፡
እዚህ ላይ ሌላ የምናነሳው ጉዳይ "የስንብት ቀለማት" መንኮብያ (በኢትዮጵያ ስሙ ስንዝሮ) በተረት ብቻ ያለ ገጸ ባህሪ እንጅ የእውኑ አለም ሰዎች ወካይ ገጸ ባህሩ አለመሆኑን እራሱ ደራሲው እዚሁ ስራው ውስጥ ተረት በመፍጠር ይጠቁመናል፡፡
     (የእግሮቼ ተረት ተረት)፡-
ልጅ ሲወለድ ከሴትየዋ ማህጸን ሲወጣ ራስ ቀደም፣ ቂጥ ቀደም፣ ትክሻ ቀደም፣ እግር ቀደም ነው፡፡ እግር ቀደም ነበርኩ፡፡ አፌን ስፈታ፣ ጆሮየን ስከፍት፣ ‘ጥሩ አልነበረም አወላለድ’ ሲሉ ሰማሁ፡፡ ለእማማ ህመሟ፣ ደሞ ለአንተ ጥሩ ሟርት አይደለም ብለው፡፡ ምን ተንብየው ነበር? በልባቸው ፈርተው ያልተናገሩት? በደባሪ ይደብራል፣ በኮረኮንች ይንኮቻኮቻል፣ ለሚጸዳዱ ሶፍት ፔፐር ይሆናል? መዋጥ ላቃታቸው ውሃ ሁኖ ይንቆረቆራል የመሳሰለ? እግሮቼ ጠንካራ እና ረጅም ነበሩ፡፡ ንፋስ ስልክ ሜዳዎች ላይ በኳስ ወጌሻ ታሽተዋል፡፡ …
     (የክንዶቼ እና የእጆቼ ተረት ተረት)፡-
ጠንካራ፣ አጥንተ ትላልቅ፣ ረጃጅም ወርቾች አሉኝ፡፡ በልጅነቴ ክርኔ ያክ ነበር፡፡ እናቴ ‘ስታድግ ትቶህ ይሄዳል’ ብላኛለች፡፡ እንደተነበየችው በጉርምስናየ ትቶኝ ሄደ፡፡ …
        (የአፌ ተረት ተረት) ፡-
ተገርዠ ቦሌ መድሐኒያለም አባቴ የቀበራት የልፎየ ቆዳ፣ በዘመን ብዛት ፈርሳ የጠፋች መስሎኝ ነበር፡፡ መቸ ለት በረንዳየ ላይ ቆሜ በጠዋት፣ የእሁድ ቁርሴን እየተጉነመጥመጥኩ፣ የወሎ ሰፈር ቤት ሰሪ ከሩቅ ቁሞ አየሁ፡- እጁን ወደ ላይ ሰቅሎ፡- አለም እያየ፡- ‘ይሄ የቆዳ አንባር የማን ነው?’ ሲል፡፡ አፍረቴ የማቱሳላ ነበር፡፡ …
        (የምላሴ ተረት ተረት)፡-
እናቴ ናት እጣን ታጥና በከንፎቿ የሳመችኝ፡፡ ፊያሜታን እስካገኝ ፍቅሯን እየቀመስኩ ልኖር፡፡ ወላድ በመረቃት ድንግል ምላሴ ሀሳብ አወጣሁባት፡፡ ፖለቲካ ዘረዘርኩባት፡፡ ሴራ ፈትልኩባት፡፡ የጠላቴን ሰው ስም አጠፋሁባት፣ አገለገልኩባት፡፡ …
         (የደረቴ ተረት ተረት) ፡-
እስከ ዛሬ አንዲት ጸጉር እንኳን አልበቀለችበትም፡፡ አውቃም ይሁን ሳታውቅ (የልብን ካርቱሽ የሚያነበው የአቦጊዳ አምላክ ያውቃል) የፊያሜታ ጣቶች ደረቴ ላይ የተውት ጠይም የግርፈት ሰንበር አለ(332- 335)፡፡  
የምኒሊክን አንዳንድ የሰውነት ክፍሎች እራሱ በፈጠረው ተረት ይናገራል፡፡ ተረት ልቦለድ፣ ፈጠራ መሆኑን ያበስረናል፡፡ ከቀደሙት የጹሑፍ መዝገቦችን ጨልፎ ያመጣው ስንዝሮ በተረትነቱ የገነነ ተረክ ቢሆንም እንደሚፈርስ፣ የገነነ እውነት እንደሌለው፣ የሚኒሊክ ባዮን ተረት ፈጥሮ ተረኮች እርስ በእርስ በሚፈጥሩት ግጭት እየተፋለሱ ገናን ታሪኮች ላይ ሲሳለቁ ያሳየናል፡፡

    
     3.2. የፈጠራ እና የእውነት ቅይጥ ″በየስንብት ቀለማት″ 
ከድህረ ዘመናዊነት ሥነ-ጽሑፍ መገለጫ መካከል አንዱ በሆነው የፈጠራ እና የእውነት ቅይጥ ልቦለዳዊነት እና እውን ግለሰባዊ፣ ማህበራዊና ሀገራዊ ታሪክ ወይም በጥቅል እውነት መካከል ያለው ድንበር ይፈልሰል፡፡ እርስ በእርስ በመጎራረሥ ተዋህደው ሌላ አዲስ ተረክ የሚፈጥሩበት መንገድ ነው ( wendy faris, 25-7)::
ተስፋየ እየሳቀ በስክሪቶ ጥርሱን ቀጭ ቀጭ እያደረገ ‘ለምንድ ነው በታሪክ ያሉት ኢትዮጵያውያ ወይ ባሪያ ወይ ጃንደረባ ወይ ደንገጡር የሚሆኑት? በኑቮ ቴስታሜንቶ (አዲስ ኪዳን) ሐዋሪያ የተባለው ፊሊጶስ አግኝቶ የሰበከው ሐበሻ ዣንደረባ ፣ነብዩ አግኝተው ዘማሪ ያደረጉት ቢላል ባሪያ፣ ኤዞፕ ባሪያ፡፡ እዚህ ግቡ የማይባሉ ዣንደረባና ባሪያውን ሁሉ በባዶ እየካቡ ስለሶስት ሺህ ዘመን ሲያወሩ ይገርማል‘ ይላል፡፡ የሆነ መካድ የሚከብድ እውነትነት አለው፡፡ (ገጽ 82) [ኣጽንኦት የራሴ]
በመጽሐፍ ቅዱስ  የተተረከው የዣንደረባውን፣ የነብዩ መሐመድ ተከታይ  የቢላልን እና የኤዞፐን ታሪካዊ ሐቲት በመጨለፍ በተስፋየ አዕምሮ ውስጥ የሚውጠነጠነውን ጥያቄያዊ  ሐሳብ ያስቃኘናል፡፡  
ለተስፋየ እዚህ ግቡ የማይባሉ ባሪያ፣ሎሌ፣ገረድ፣ ምንዝር ወዘተ. የሆኑ የማህበረሰብ ክፍሎች የታሪክ ባለቤት መሆናቸው አንገብግቦታል፡፡ ምክንያቱም በአብዛኛው ″ታሪክ በአሸናፊው ወገን የተፃፈ ነው″፡፡ ይህ ከሆነ ደግሞ ለእነዚህ አካላት ታሪክ እንዴት እጁን ሰጠ በማለት ይሳለቃል፡፡
በመሆኑም ″የስንበት ቀለማት″ ታላላቅ ታሪካዊ ክስተቶችን ከፈጠራዊ ድርሠቱ ጋር እያዋሐደ በመካከላቸው ያለውን ድንበር  ንዶ ለፍቺ ወይም ለትርጉም መብዛት የበኩሉን ይባዝናል፡፡
ወደ ልቦለዱ ጎራ ያሉት ታሪካዊ ክስተቶች በፊት የነበራቸው ትርጓሜ በ ″የስንብት ቀለማት″  ተስፋየ ፈርሶ ሌላ ፍቺ ሲሰጣቸው የፈጠራና የእውነት ቅይጥ ይዋሐዳል፡፡
          -- ኢትዮጵያን መርጬ የመጣሁት በሆሜር ምክንያት ነው፡፡ ሆሜርን  ታውቀዋለህ? ሆሜር የግሪክ ታሪክ ፀሐፊ ነው፡፡ ሆሜር የኢትዮጵያን ስም  እያነሳ ‘የአማልክት ሀገር ናት‘ እያለ ያመሰግናታል ፡፡ ዋናው የጥንት  የግሪኮች አውሊያ ዙስ ኢትዮጵያዊ ነው፡፡ እና ይኼ ምስጢር ልጅ እያለሁም ይስበኝ ነበር፡፡ ‘ኤፖን‘ የተባለ የኮሚኒስት ወጣቶች ማህበር አባል ነበርኩ፡፡ ፋሽሽቶች ይችን ሀገር ሲወሩ አቴንስ ከተማ የተቃውሞ ሰልፍ ወጥቻለሁ፡፡ ውሸቴን አይደለም ጣልያንኛ፣ አልባንያኛ፣ ዐማረኛ እና ትንሽ አገውኛ እችልለሁ፡፡ ጣሊያኖች አቢሲኒያን ሊወሩ በመዝሙር ሲፎክሩ ያን ጊዜ አቴንስ እያለሁ በቲቪ አይቻለሁ፡- ‘aduwa e liberate e ritomata a noi‘ ይሉ ነበር፡፡ ምን ማለት መሰለህ? ታውቃለህ ጣሊያንኛ? ጣሊያኖቹ የሚዘምሩት፣‘አድዋ ነፃ ሆነች፣ ወደ እኔ ተመለሰች‘ እያሉ ነው፡፡(ገጽ 242)          
″የስንብት ቀለማት″ የፈጠራና የእውነት ቅይጥ መገለጫን በመጠቀም የተደራጀ ነው፡፡ በእውነተኛ ታሪክ ሁነቶች የምናውቀው ሔራክሊቶስ ድንበሩን ንዶ ልቦለዳዊነትን ይተርካል፡፡ እውነታ ላይ ሀያሲ እና የግሪክ ዜጋ የሆነው ሔራክሊቶስ ″በየስንብት ቀለማት″  የመድሐኒት ቤት ባለቤት እና ከግሪክ ወደ ኢትዮጵያ በፈቃደኝነት የተሠደደ ስደተኛ በመሆን በፈጠራ ይሳለቃል፡፡ በቀዳሚው የጹሑፍ ምንጭ የነበረው ፍቺ እና አሁን በተከሰተው ፈጠራ ያለው ፍቺ  ተለያይቶ የድህረ- ዘመናዊነት ስነ-ጽሑን የእውነት እሳቤ ይጠቁማል፡፡
          3.3 ምትሐታዊ እውነታ በ″የስንብት ቀለማት″   
″በየስንብት ቀለማት″  የተገነባበት ሌላው መገለጫ ምትሐታዊ እውነት ነው፡፡ በዚህ ልቦለድ ውስጥ እኛ የምንኖርበት ተፈጥሯዊ አለም እና በዓለሙ ስርዓት ወይም ህግ ለመዳኘት የማይችሉ፣ ከሰውም ከምንኖርበት  ከተፈጥሮም በባህሪ  እና በደረጃ የላቁ ክስተቶች ሲተገበሩ ተተርኳል፡፡ 
…ያለሁበት ጥቁር ቦታ ጠረኑ የአየር ነው ግን እንደ ዛፍ ይከብዳል፡፡ ቤቴ በጀርባዬ ተንጋልዬ እንደነበር ትዝ ይለኛል፡፡ ከታች ወደ ላይ እንደመጓዝ  ይሰማኛል፡፡ ግራና ቀኝ መዟዟር አልችልም፡፡ ለምን እንደማልችል አልገባኝም፡፡ እራሴን ከሩቁ የማየው መሰለኝ ወደየት እንደምሔድ አላውቅም፡፡ ብዙ   በመጮሔ  እራሴን ያመመኝ ይመስለኛል፡፡ ብዙ በመጮሔ ግን ትዝ አይለኝም፡፡ ሁለመናዬ በነጭ ጨርቅ ተሰብስቦ ታስሮ ሽብልቅ  መስዬአለሁ ሞላላ ነጭ ነገር ሆኜ በቀስታ ወደ ላይ እየወጣሁ ነው፡፡ ከላይ አንድ ደቃቃ ኮከብ ትታየኛለች፡፡ አይን የሚወጋ ብርሐን ከሷ ይመጣል፡፡ ከዚህ የጨለማ ጸጥታ ከኋላዬ በተለያዬ ፍጥነት ወደ ኮከቧ የሚበሩ በነጭ ጨርቅ የተጠቀለሉ የመሰሉ ሰዎች አያለሁ፡፡ የአንዳንዶቹ ፍጥነት የሚገርም ነው፡፡ ከነዚህ በፍጥነት ወደ ላይ ከሚጓዙት ነጭ ሽብልቆች መሐል አንድ በምንም አይነት መገነዣ ያልተጠቀለለ፣ ንጹሕ ነጭ የእጀ ጠባብ ሱሪ የለበሰ፣ ጸጉሩ ቁጥርጥር የተሰራ፣ ዘንግ የያዘ ሰውየ ፊቴ መጥቶ ድቅን አለና፡ 
              --ጤና ይስጥልኝ አለ 
              --ማን ልበል ልል ብፈልግ መናገር አልቻልኩም፡፡
              -- አታውራ ምኑን አወራኸው፤ የምትለውን ባትለውም ይሰማኛል
              -- እ
              -- ኦ እንዲህ አለመጠቅለሌ ገረመህ ? አልሞትኩማ 
               --ሞቼአለሁ ? 
               -- አወ ድብን ብለህ ሞተሐል፣ ግን ሸክምህ ከባድ ነውና ወደዛ 
                 ኮከብ የምትደርሰው ከርመህ ነው 
         --ምንድን ነው ሸክም ?
         --ሸክምማ ሸክም ነው፣ አሁን ያ አየኸው ፈጣኑን ቢያምርም ባያምርም ጣጣውን ምድር ጨርሶ የመጣ ነው፡፡ ያብርሐን ደሞ አሩ (ገነት) መግቢያ ነው፡፡ ይባላል ግን ሒጄ አላውቅም፡፡ ደጁ አልደረስኩም ምን ላድርግ? እና ከባድ ሞት የመሰለ እንቅልፍ ይጫነኛል፣እና በኖሩትና በሞቱት መሐል እዚህ አካባቢ ለብዙ ዘመን ስንከራተት እውላለሁ ወይም እኖራለሁ፡፡ 
          -- እንዴት?
          -- እንደዛ ነው ስፈጠር 
          -- ማነህ?
          -- ምን ልበልህ? ‘ስንዝሮ‘  እባላለሁ፡፡ በሰማንያ ሰባት ታህሳስ  ወይም ህዳር (የፈለከውን ወር ምረጥ) አካባቢ አዲስ አበባ ከተማ የተኛሁ እስከአሁን አለሁ 
          -- እኔስ?
          -- አንተ ከሞትክ አንድ ቀን እንኳን አልሞልህም፡፡ ቀስ የምትልበት ምክንያት ያልጨረስከው ጉዳይ ስላለህ ነው፡፡ ኩሊ ነህ አሉ ብዙ ነገር ተሸክመሃል ጎበዝ 
			ምንድነው ያልጨረስኩት? ( 337) [ አጽንኦቱ የራሴ ] 
  

ከላይ በቀረበው ጽሑፍ ውስጥ ልዕለ ተፈጥሯዊ ክስተት እና ተፈጥሯዊው አለም ሑነት በአንድ  ቦታ ተከስተዋል፡፡ ገፀ-ባህሪው ከነበረበት ቤቱ (ተፈጥሯዊው አለም) ተነስቶ ወደ ሌላ አለማት ይጓዛል፤ በሞት አጋጣሚ የነበረበትን አለም ለቆ ወደ ሌላው አለም ለመዝለቅ ግድ ሆኖበታል፡፡ ከምንባቡ እንደምንረዳው ከአስፈሪው ጨለማ ወደ ኮከቧ መድረስም ይፈልጋል፤ እጣ ክፍሉም ነውና፡፡ ይሁን እንጂ ወደዛኛው አለም፣ ወደ ናፈቀው ብርሐን ለመድረስ የማያስችሉ ተግባራትን አከናውኗል እና ተመልሶ ወደ ነበረበት አለም ይጓዛል፡፡ 

ይህም ሁለቱ አለማት ጎንለጎን የሚገኙ እንጂ አንደኛው አንደኛውን የማፍረስ ስልጣን እንደሌለው ይጠቁመናል፡፡ አፍርሶ የመገንባት ድርሻው የአለማቱ ሳይሆን የደራሲው ነውና ወደ ኮከቧ ደርሶ ያኛውን አለም ለመዝለቅ እና ጨለማ ላይ ላለመንገላታት መፍትሔው በሌላ አለም መገኘት ሁኗል- ወደ ነበረበት መመለስ እና ሸክምን ማራገፍ፡፡ ይህም የተፈጥሯዊው አለም እና የልዕለ ተፈጥሯዊው አለም የተለያዩ ተግባራት እንደሚከወንባቸው አስረግጦ ይነግረናል፡፡ 

	ፍርሀትዋ አበሸቀኝ፡፡ አልፈርድባትም፡፡ እንደእኔ ረቂቅ ባለመሆኗ የመሰወር ችሎታ አልታደለችም፡፡ 
	ወደ በሩ ተጠጋን፡፡ በአንገቷ ያጠለቀችው ጌጣ ጌጥ በምሽቱ ፀጥታ ውስጥ ሲንካካ ይሰማል፡፡ ዘበኛው እዛና እዛ መመላለሱን አቁሞ ወደ በሩ መጣ ፡፡አንገቱን አሰግጎ ነጪትን አያትና፡- 
		-- ዞር በይ! ብሎ ጮኸ፡፡ አበሳጨኝ
		-- ምን ትለፈልፋለህ !አልኩት?
		-- እ?
		-- አለ በድንጋጤ፡፡ ውሻዋ የተናገረች መስሎት፡፡ እንግዲህ ወንድነቱ
		  ይሔነው 
		-- በጥፊ እነዳላጮልህ! አልኩት፡፡ ነጭን እያየ አፉን ከፈተ፡፡ አላመነም፡፡
	-- እ !ምንድን ነው ? ግራና ቀኝ አየ 
	-- ምን ትገላመጣለህ?! እዚ ነኝ! አልኩት
	-- እ !አለ 
	-- ምን እ ትላለህ ገጣባ !
	-- ወላሂ ይኼ ሰይጣን ነው አለ
	-- ሰይጣን አይደለሁም! ጉድ ነው የማደርግህ ፡፡ ይልቁን በሩን ክፈት ምን እንደሚያደርግ ላየው ነው እንጂ የበሩ መከፈት ለእኔ መክሊት የለውም፡፡ 
	-- ማነህ ? ፖሊስ እጠራለሁ 
	-- እንኳን ፖሊስ፣ፌዴራል ጥራ፡፡ ዘራፍ! 
	-- አንተ ግርማ ! ብሎ ተጣራ ወደ ኋላ ሸተት ብሎ 
	  አልሰማሁም ግርማ የሚባለው፡፡ ወይ እሱም ሰምቶኝ ሽንቱን እየሸና
	  ነው፡፡ በሳቅ ፈረስኩ፡፡
	 -- ግርማ! 
	 -- ምነው አብዱላሂ?!
	 -- ኧረ እዚህ ሳይጣን…የሚያወራ እና የሚስቅ!
	 -- ም?! 
	-- አብዱላሂ ፈሪው! ቦቅቧቃው አብዱላሂ! ሴታሴቱ አብዱላሂ 
	   እያልኩ መዘመር ጀመርኩ 
	-- ከነጪት ጀርባ ላይ ወረድኩና ወደ ላይ ፈቀቅ እንድትል
	  ነግሬያት   ወደበሩ ተጠጋው  
	-- እናንተ ደደቦች! አልኩ 
	-- ማነው ? አለ ግርማ ደፋር የተባለው፡፡ ጠመንጃ እንደያዘ አየሁ
	-- ምን ሰይጣን ነው?የዚህ ለካፊ ሰፈር ውሪ ይሆናል አለና በር ከፈተ፡፡
	-- ቀጠለና፡- ውሻ ናት! አለ ነጪት ወደ ሄደችበት ወደ ላይ እያየ፡፡ 
	-- ውሻ እንደሰው ትናገራለች?! አብዱላሂ 
	-- ሁለቱም በር ከፍተው በደፋርነታቸው ሲዝናኑ በግሮቻቸው 
	  መሀል ሾልኬ ሄድኩ  
	-- ምናይነት ውሻ ናት ?...
	-- አወ ከጀርባችን ነው፡፡ ወዲያ ወዲህ እያሉ ሲፈልጉ ቆይተው 
	   ምንም   ነገር ሲያጡ 
	-- እውነትህን ነው ? ወይስ ጆሮዋችን ነው? ሀገሩ በጥንቆላ ተበላሽቷል
	-- ያ አላህ! 
	-- እውነት ነው? 
	-- ዞር ሲሉልኝ ደገምኩ፡-
	-- ቦቅቧቃ ሁሉ!... 
ግርማና አብዱላሂ በፍርሃት ግራ እና ቀኝ ተበታተኑ፡፡ እዛ እና እዛ ቁመው ጀርባቸውን ግድግዳ ላይ ለጥፈው ነፍርሀት እየተንቀጠቀጡ ወደ ባዶ ጨለማ  ማፍጠጥ ቀጠሉ፡፡ እኔ ግቢውን ማሰስ ጀመርኩ ያለ ብዙ መላፈድ በበር እና በወለል መሀል ባለ ቀዳዳ ሾልኬ መብል አዳራሹ ገባሁብዙ ነገሮቹ ባይገቡኝም የሚያምር ንፁ ቤት ነው፡፡ በሰፋፊ በር የተገናኙ ሶስት ትላልቅ አዳራሾች አሉት፡፡ የገባሁባቸው አዳራሾች በሙሉ የሚጣፍጥ ምግብና መጠጥ ይሸታሉ ጨለማ ቢሆንም ከውጭ የሚመጣ ደካማ ብርሃን ስላለ በቀላሉ ወዲያና ወዲህ እያልኩ ቦታውን ፈተሸኩ፡፡… የማድቤቱ እሳት መታየት ሲጀምር ዘበኞቹ ኡ!ኡ! እያሉ ወዲያ ወዲህ ሲሯሯጡ ሳይ እየሳቅሁ በመጣሁበት መንገድ ወደ ውጭ ወጣሁ፡፡ (619-21) [ኣጽንኦት የራሴ] 
ከላይ በጠቀስኩት ምንባብ እንደምንገነዘበው የቀረበው ተረክ የማስደመም፣ የማስደንገጥ እና ሚስጥራዊ የሆነ እውቀት ይዟል፡፡ ይህም የምትሀታዊ እውነታን ትርጓሜ ይጠቁመናል፡፡ በተፈጥሯዊው አለም ያሉት ግርማ እና አብዱላሂ ምትሀትን እውነታነት ቢያውቁም (በገሀዱ አለም እንዳለ )፣ ምትሀትን ለመረዳት ግዜ ይወስዳል እና ሲጠራጠሩ (እውነትህን ነው? ወይስ ጆሮአችን ነው? አገሩ በጥንቆላ ተበላሽቷል) ያስቃኘናል፡፡ 
በምንኖርበት አለም ምትሀትን የሚፈጽሙት ልዕለ ሰብአዊ ስልጣን የተሰጣቸው ፍጡራን ናቸው፡፡ አዳም (ደራሲው) ይኸን እውነታ በልቦለዳዊው ፈጠራም ያረጋግጥልናል፡፡ ድርጊቱ በሌላ ገፀ- ባህሪ ሳይሆን በስንዝሮ እንዲተገበር አድርጎ፡፡ 
አዳም ከላይ ባስነበበን ጽሑፍ (ገጽ 377 ) ከገሀዱ አለም ያለውን ቦታ አፍርሶ ሌላ አለም ሲፈጥር፣ እንዴት እውነታ እየተስተካከለ እንደሚቀናበር  ሲያሳየን በቀጣዩ ተረክ ደግሞ (ገጽ 619) በእውኑ አለም ያለውን እውነት ሳያፈርስ ቦታውን ተጠቅሞ አንዳንድ እውነቶች በምንም መንገድ እውነትነታቸው ሊናድ እንደማይችል፣ ከሳይንሱ ጽንሰ ሀሳብ በላይ እንደሆኑ ያረጋግጥልናል፡፡ 

       
3.4. ከፍታ ወይም መላቅ በ″የስንብት ቀለማት″
″የስንብት ቀለማት″ ከድህረ ዘመናዊነት የስነ ጽሁፍ መገለጫዎች መካከል በ Maximalisem ተገንብቷል፡፡ 
ትንሽ ስሜቷ ሲረበሽ ጠዋቱ የምሽት ቀለም ይይዛል፡፡ የአካሄዷን ንቁነት ይጠፋል፡፡ ስትራመድ የሚንቀጠቀጠው ቂጧ በረዶ ቤት እንደከረመ ስጋ ይደርቃል፡፡ አለዋወጧ ግን ፍጥጥ ያለ አልነበረም፡፡ ዘመኑ ህልም የሚፈርስበት ነው፡፡ የደስታ ንጣጥ የሚጠቁርበት ነው፡፡ መሆን የሌለበት የሚሆንበት ነው፡፡ ይሄ ዘመናችን ትንሽም ይሁን ትልቅ መርገም ሳይኖርበት አይቀርም፡፡ ቤትህን ብታነፀውና ብትጠርገው፣ ከመስክ አቧራ መጥቶ ይሞላዋል (ይታይህ በሩን ዘግተህዋል)፡፡ ባልታወቀ ምክንያት የራስ ጉድፍ ይውጥሀል (ይታይህ ታጥበሃል)፡፡ አያልፍላችሁምና አትልፉ ይመስላል (ይታይህ ለአምላክ ጸልየሀል) (248)፡፡ [ አጽንኦቱ የራሴ ] 
ከላይ የቀረበው የትረካ ሀሳብ አጽንኦት እስከ ሰጠሁበት ጽሁፍ ድረስ መገለጽ ይችል ነበር፡፡ ነገር ግን አንድ ስነ ጽሁፍ በቋንቋ አጠቃቀም ደረጃ የተለያዩ ዘይቤያዊ አገላለጾችን ማካተት አለበት፡፡ የሚለውን የድህረ ዘመናዊነት ስነ ጽሁፍ ጽንሰ ሀሳብ ለመጠቆም አጽንኦት ከተሰጠው ጽሁፍ በተጨማሪ ያሉት አገላለጾች ታሪኩ አካል ሆኑ፡፡
ስመኝ እንዲህ ስመኝ፡- እና ቤቷ ከመግባቷ በፊት በስልት ጥላነቷን እንኳን ትታልኝ እንድትሄድ፡፡ መሬት ላይ ወድቄ (ከጭቃም ላይ ይሁን ከባልጩት ላይ፣ ከሬንጅም ይሁን የባሩድ ቢጣበቅ) ልነካቸው እና ልስማቸው እንድችል፡፡ መንገደኛ እንዳይነጥቀኝ ከመሬት ላይ በገሶ ፈልፍየ አውጥቸ ጥላዋን (አብረን ጩኸን ባመጣናው ሶሻሊዝማችን ካልተወረሰብን) የምትንቀጠቀጥ መከዳዬ ላይ ላሳርፋት፡፡ በጀርባዋ ላንጋላት ወይ በጉልበቷ ላቁማት፣ በወንድነቴ እሳት ላነዳት …… ታዲያ ለምን ግራ እና ቀኝ ክንዶቿን ቀንፋ አቀፈችኝ? የደረቷን ሙቀት ስምግ ጉልበቴ ሊቀልጥ እንደሚችል አልጠረጥርም? ኩላሊቴ ውሃ ሁኖ እንደሚወጣ? ታዲያ እንዲህ ካልሆነ ገና ሳይነጋ በግቢ አጥር ቀዳደ አሾልኬ ለምን ደጋግሜ፣ ያውም በጥድፊያ ወደ ፋሪ ሸናሁ? በወስፌ ከከደነችው አፈርቷ የሰማሁት ፉጨት እንደ ኢንዮ ሞርኮኒ ጥሩ ክፉ 
አስቀያሚ  ፊልም የድምጽ ትራክ ነበር፡፡
   ከማሪያም ማኪባ ፓታ ፓታ 
   ከፔሪ ኮሞ ላብስ ማምቦ
   ከዶሪስ ዴ ኬ ሴራ ሴራ
ከቸክ ቤሪ ሜቢሊ Maybellene, why can’t you be true? Oh Mybellene, why  can’t you be true?  ♫♫♫♫
ከማኑ ዲባንጎ ሶማኩሳ ሄሶል ማኮሳ ኮማ ኮማ ኮማ ኮማ ኮማ ኮማ ኮማ ኮማ ኮማ ኮማ ኮማ 
ከሰይፉ ዮሐንስ - ሀና፣ (ስሟ ባይሆንም ተክተው ቢዘፍኑላትስ?) ከሚኒሊክ ወስናቸው ስኳር ስኳር፣ (ጣፋጭ እያልኳት እንጅ መች ቀመስኳት?) 
ከሲሳይ ገሰሰ ቀበጥባጣ ወጣት፣ (የሚያምር መንቀልቀሏ፣ ገላዋን እዛ እዛ ስትወረውረው፤ እየወረወረች ስትቀርበው) 
ከለማ ደምሰው አልማዝ እንቁ መሳይ፣ (ቡናማ እንቁ በወዝ የምትፈልቅ፡፡ ይመስለኝ ነበር ከጸደኒያ የበለጠ ምንትስ እግሮቿ መሀል እንዳላት
ከሙሀምድ መላ ስጡኝ (መላ ያሳጣችኝ) 
…… ትበልጠኝ ነበር(295)፡፡ [ አጽንኦቱ የራሴ ]
መጨረሻ ላይ የመጣው ሀረግ (… ትበልጠኝ ነበር፡፡) አጽንኦት ከሰጠሁበት የሙዚቃ ኖታ በመምጣት ታሪኩ መጠናቀቅ ይችል ነበር፡፡ ግን የተሞጋሿ ወይም የበላጯ ፊያሜታ በሀብት እና በእውቀት መላቋን በቋንቋ አገለለጽም ለማሳየት ሀረጉ ከሌሎች ገለጻዎች በኋላ ተከተለ፣ መጨረሻ ላይ ተጻፈ፡፡
          3.5. ቁጥብት "በየስንብት ቀለማት"
የ"በየስንብት ቀለማት" ለቅጽሎች፣ ለተውሳከ ግሶች እና አብይ ላልሆነ ትርጉም ግድ እንደሌለው አመላክቷል
ሙዚቃ ስለምወድ እሱን ላለማስቸገር ከእራሴ ቤት ያመጣኋትን አሮጌ ካሳት ማዋወቻ እጠቀማለሁ፡፡ ሌላ ‘ሌተስት ማጫወቻ ግዛልኝ’ ብየ አልገፋፋሁትም፡፡ እሱ እራሱ ግን ‘መዘነጥ ማንን ገደለ?’ ብሎ ሳሎኑን በብዙ አይነት ዘመናዊ ቁሳቁስ ሞልቶታል፡፡ ዝርዝር መንገር ያስፈልጋል? አያስፈልግም (61)፡፡
ከዚህ ምንባብ ውስጥ በብዙ አይነት ዘመናዊ ቁሳቁስ ሞልቶታል የሚለው አገላለጽ ትርጉም ያለው ጉዳይ ነው፡፡ ምክንያቱም ደራሲው የተጠቃለለ ሀሳብ አቅርቦ አንባቢው በታሪኩ የታሪክ ፍሰት ላይ የራሱን አሻራ እንዲያስቀምጥ እድል ሰጥቷል ና፡፡
ይህም ጸሀፊ፣ ጽሁፍ እና አንባቢ ግንኙነታቸውን በማዋቀር ትርጉምን እንደሚፈጥሩ፣ ያ ትርጉምም በሶስቱ አንድ ፍች እንዳለው ይጠቁመናል፡፡
--የምትከፍሉኝ የራሴን ግጥም በምሰራበት ሂሳብ ነው፡፡ አሁን ቀብድ ያስፈልገኛል
-- ኧረ ግድ የለም፡፡ ምን ያህል ነው? ለሚኒሊክ ያልሆነ ገንዘብ ውሃ ይብላው
ሂሳቡን ነገርኳቸው እና ጠይሟ ፖርሳዋን በቅልጥፍና ከፍታ አስባ እንደመጣች ሁሉ ወይም ያላት ናት፣ ትክክሉን ብር በእጀ ሳይሆን ጠረንጴዛ ላይ አስቀመጠች፡፡ ብሮቹ ዘርዘር ብለው ስለተቀመጡ በእጀ ሳልነካ በአይኖቸ ቆጠርኳቸው (547)፡፡
እዚህ ምንባብ ላይ ምን ያህል ነው? ለሚለው ጥያቄ የተሰጠው ምላሽ ያልረዘመ፣ በብዙ ሀተታዎች ያልሰፋ፣ ሂሳቡን ነገርኳቸው እና በሚል ሀረግ ተጠቃሏል፡፡ ይህም የድህረ ዘመናዊነት ስነ ጽሁፍ በጣም አስፈላጊ የሆኑ እና ወሳኝ ነጥቦችን ብቻ በመንሳት የቃላት ብክነትን መቆጠብ ችሎ እንደሚተገብር ያመለክተል፡፡
             3.6. በይነ አሀድ "በየስንብት ቀለማት"	
በይነ አሃድ ከድህረ ዘመናዊነት የስነጽሁፍ መገለጫዎች ጽንሰ ሀሳብ አንዱ ሲሆን የአንድ ጸሀፊ ጽሁፍ ብቻውን የቆመ ጽሁፍ ሳይሆን ከቀደምት ስነጽፋዊ ስራዎችና ከሌሎች ጽሁፍ የተጠላለፈ ግንኙነት ያለው ነው፡፡
ይሄ ስእልህ አንድ ‘አዳም’ የተባለ ደራሲ የጻፈውን ድርሰት አስታወሰኝ፡፡ አንብበኸዋል?
-- አዳም? አላነበብኩም፣ ሲያወሩ የሰማሁ መሰለኝ
-- የሆነ አጫጭር መድብል ታሪኮች ነው፡፡ ‘ማህሌት’ ስለተባለ አጭር ታሪክ
   ነው ላወረህ ያሰብኩት፣ አንብበው እስኪ
ከኢዛና ጋር ብዙ ጊዜ የምንወያየው ስለ ጃክሰን ፖሎክ፣ ስለ ፍለክሰስ፣ ስለ ኒው ኢንተርናሽናል፣ ስለ ኮንስታርክቲቪዝም፣ ስለ ታቺዝም፣ ስለ ኮብራ ሰአሊዎችና ስራዎች ነው፡፡ ስለ ስዕል ስንወያይ የአገራችንን ደራሲ ቁም ነገር አድርገን አንስተን አናውቅም፡፡ ስለ ሀገራችን ሰዓሊያን በአሉባልታ የሰማነውን፣ ወይም አርት ስኩል እያለነረ ያጋጠሙንን ነገሮች ብዙዎቹን ደጋግመን አውርተን የጨረስን ይመስለኛል፡፡ የስዕል ሂስ የለም፣ ስለ ሰዓሊዎች ወሬ ነው፡፡
     -- ለምን አነባቢ አለከኝ? አልኩት
     -- የነገርኩህ አጭር ታሪክ ውስጥ ካነበብኩት የሰዓሊ  ገጸባህርይ ጋር
	       ስለ ተመሳሰለብኝ ነው፡፡ ብታነበው ተመሳሳይነቱን ወይም
       አለመመሳሰሉን ልታወዳድር ትችላለህ፡፡
     -- ኦኬ አነበዋለሁ፡፡ አለህ መጽሀፉ? አነበብኩትና……ካ ወዳደርኩና 
	…… ምን ይጠቅመኛል? ተስሎ አልቀፐአል፡፡
    -- ከተመሳሰለ ለምን ብለህ ትጠይቃለህ፡፡ ካልተመሳሰለ በምን? ደምረህ
	   ቀንሰህ ያንተን ስፍራ ታገኛለህ፡፡ ከዛ ለምን ያ ስፍራ ብለህ
	   ትጠይቃለህ፡፡ ቆየ ካነበብኩት……ቤት ይኑር አይኑር እንጃ
     -- ኦኬ ፈልጌ አነባለሁ      (227-228) [ አጽንኦቱ የራሴ ]
ከላይ በተጠቀሰው ምንባብ ውስጥ በኢዛናና ወርቁ ቃለ ምልልስ ሁለት የጽሁፍ አሃዶች በገጸ ባህሪያት አሳሳል እንዴት እንደቀረቡ እናያለን፡፡ ኢዛና ያነበበውን የሰዓሊ ገጸ ባህሪይ እና የ‘ማህሌት’ ዋና ገጸ ባህርይ ያላቸውን ተመሳስሎና ልዩነት ወርቁም እንዲያጤነው ኢዛና ይገፋፋዋል፡፡
ይኸም በይነ አሃድን በልቦለድ ድርሰት ውስጥ መገልገል ገጸ ባህሪያትን ለመቅረጽና የታሪክ ፍሰትን ከሌላ ጽሁፍ ጋር ለማወዳደርና ለማነፃፀር እንደሚጠቅም ይጠቁማል፡፡
በአዲስ ኪዳን ማርቆስ ወንጌል ምእራፍ 5 ከቁጥር 1 እስከ 21 ታሪክ አለ፡፡ እየሱስ ክርስቶስ ጌርጌሶን የሚባል ቦታ ሁለመናው በአጋንት ቁጥጥር ስር የዋለ እና የታመመ ሰው ያጋጥመዋል፡፡ ሰዎች ወደ ዚህ ሰው ክርስቶስን ይወስዱታል፣ ወይም የታመመው ሰው ወደ ክርስቶስ ይመጣል፡፡ የትኛው ይሁን እንጅ፡፡ ክርስቶስ በሽተኛውን እንደተገናኘው፡-
-- ስምህ ማን ነው? ብሎ ሰውየውን ይጠይቀዋል፤ ወይም ጋኔሉን
  ይጠይቀዋል፡፡
-- ብዙዎች ነን እና ሌጌዎን ነን፡- በሎ ይመልሳል
ይህ ታሪክ ሁልጊዜ የሚገርመኝ ክርስቶስ ከሰይጣኑ ጋር መነጋገሩ ሳይሆን፣ በሰየው ውስጥ የተሰበሰቡት ሰይጣን ቁጥራቸው ከአንድ በላይ ሆኖ ስማቸው ግን አንድ መሆኑ ነው፡፡ ሌጌዎን 102 የተባለው ቃል ከልምዴ ስተረጉመው ወላሽግላን ይመስለኛል፡- እራሳችን የተናገርነው እና እራሳችን የምናደርገው ሲራራቅ፡፡ ማለትም ሲጣረስ፡፡ 
(አፈቅርሀለሁ ብለው የሚከዱ)
(ለህዝብ አስባለሁ ብለው ህዝብ የሚጎዱ)
(ለልጆች እናስባለን የሚሉ ግን አንደኛ ደረጃ ት/ቤቶችን የሚያፈርሱ)
(ስድስት ትናንሽ ልጀች አሏቸው ግን የወሲብ ቪዲዮ ለህፃናት የሚሸጡ)
(ገጣጣ የሆኑ ሰትዮ፣ ሳቅ እና ጆክ የሚወዱ)
(አስቀያሚ ሆነው የቁንጅና ውድድር ሪፈሪ የሚሆኑ)
(ቁርጥማት ነጋ ጠባ የሚታመሙ፣ መድሀኒት ፋብሪካ የሚሰሩ)
(ባሏን እንደምትወደው እያወራች እዛው በእዛው ግን የምታማው)
(ባዶ እግሩን የሚሄድ ጫማ ሰሪ)
(ወጣቶችን እንወዳለን እያሉ ግን የወጣቶችን ወላጅ የሚያሰቃዩ)
እንደዚህ አይነት ተቃራኒ ሀሳቦች እና እርቢያቸው አንድ ሰው ውስጥ ይሰበሰቡ እና ‘ሌጌዎን’ ተብለው በአንድ ቃል ይሰየማሉ፡፡ ይሄ በሳይንስ ባልሳሳት ስጊዞፌርንያ የተባለው በሽታ ነው፡፡
(በሰው ልጆች እኩልነት የምታምን ግን ስርዓት በሌለው መልክ ያጣጣለች፡- ፊያሜታ) (302-303) [ አጽንኦቱ የራሴ ]
በዚህ ጽሁፍ አንድ ጽሁፍ ለሌላኛው ጽሁፍ የዋልታና መከታ ሚናን እንደሚጫወት እንገነዘባለን፡፡ ከመጽሀፍ ቅዱስ የተጨለፈው ታሪክ የፊያሜታን ሁኔታ (ጸባይ) በቀላሉ እንድንረዳ (ጽሁፉን ለማጎላመስ) አድርጓናል፡፡ ጸሀፊው አንባቢው ጽሁፉን በጥልቀት እንዲረዳ የቀዳሚውን ጽሁፍ ሀተታ በምሳሌነት አንስቷል፡፡
ጸሀፊው "ከልምዴ ስተረጉመው ወላሽግላነት" እና "ይሄ በሳይንስ ባልሳሳት ስኪዞፌርንያ" በማለት ያቀረበው ሃሳብ ደራሲውን ትርጉም የመፍጠር መብት ያሳያል፡፡ በዚህም በድርሰቱ ውስጥ ያሉ ትርጉሞች በጽሁፍ እና በአንባቢው ብቻ የተፈጠሩ (የሚፈጠሩ) አለመሆናቸውን ያመላክታል፡፡
በዚህ ምንባብ መሰረት መጽሀፍ ቅዱስ፣ ልቦለድ እና ሳይንሳዊ ትንታኔ የጽሁፍ ግንኙነት ፈጥረዋል፡፡ ይሄም ሀይማኖት፣ ፈጠራ እና ሳይንስ ያላቸው ድንበር እጅጉን የተራራቀ አለመሆኑን ያሳየናል፡፡ በተለይ በትርጉም አፈጣጠር ዙሪያ ይሄ ሀይማኖታዊ ነው፤ ያኘው ፈጠራዊ፣ እንዲህ ሲሆን ሳይንሳዊ እያሉ ትርጉምን መገደብ እንደማይገባ ይጠቁመናል፡፡

ማጠቃለያ
የዚህ ጥናት ዋና አላማ ለምርምር በመረጥኩት ድርሰት ውስጥ የሚታዩ የድህረ ዘመናዊነት የስነ ጽሁፍ መገለጫዎችን መተንተን ነው፡፡ ጥናቱ ከዋና አላማው በተጨማሪ ዋና አላማውን የሚያጎለምሱ ዝርዝር አላማዎችን ቃኝቷል፡፡
ጥናቱ የተካሄደበት ልቦለድ በ2008 ዓ.ም. ለህትመት የበቃ የአዳም ረታ ድርሰት ከሆኑት መካከል "የስንብት ቀለማት" በሚል ርዕስ የሚታወቀው ዘመናዊ የአማርኛ ረጅም ልቦለድ ድርሰት ነው፡፡ ይህ ልቦለድ የድርሰቱ ታሪክ ከጀመረበት ከመጀመሪያው፣ የሽፋኑ ገጽ ጀምሮ እስከ መጨረሻው ገጽ ድረስ የድህረ ዘመናዊነት የስነጽሁፍ መገለጫዎችን በስፋት የያዘ ነው፡፡ በመሆኑም ይህ ጥናት "የስንብት ቀለማት" ድርሰትና የድህረ ዘመናዊነት የስነጽሁፍ መገለጫዎች ርዕሰ ጉዳዩ አድርጓል፡፡
በንድፈ ሃሳብ በኩል የድህረ ዘመናዊነት ስነ-ጽሁፍ አጀማር፣ ምንነት እና መገለጫዎች በሚሉ ገዳዮች ዙሪያ ትኩረት አድርጓል፡፡ በዚህ ጥናት ስድስት የትንታኔ ርዕሰ ጉዳዮች ተፈጻሚ ሁነዋል፡፡ እነሱም፡- "ዝንቅነት በየስንብት ቀለማት"፣ የፈጠራ እና የእውነት ቅይት በ"የስንብት ቀለማት"፣ ምትሃታዊ እውነታ በ"የስንብት ቀለማት"፣ "ከፍታ ወይም መላቅ" በ"የስንብት ቀለማት"፣ ቁጥብነት በ"የስንብት ቀለማት" እና በየነ አሃድ በ"የስንብት ቀለማት" የሚሉት ናቸው፡፡
በስድስቱም የትንታኔ ርዕሰ ጉዳዮች ድርሰቱ በድህረ ዘመናዊነት የስነ ጽሁፍ መገለጫዎች ንድፈ ሃሳብ እንደተገነባ ከሚያሳዩ ጉልህ የድርሰቱ ጽሁፎች ጋር እየተዛመዱ ተተንትነዋል፡፡

